
ШыщхьэуIум и 13 жэщым 
Сан-Диегэ (США) ще кIуэ-
кIащ UFC Fight Night зэ -                  
зауэ зэхэтхэмкIэ зэхьэзэхуэ. 
Абы и зэпэщIэтыныгъэ нэ-
хъыщхьэхэм ящыщу щытащ 
ди лъэпкъэгъу Мырзэкъан 
Азэмэтрэ хэгъэрейхэм я 
спортсмен Кларк Девинрэ 
яйр. 

ЗЭIУЩIЭР раундищкIэ 

КъБР-м и Iэтащхьэ КIуэкIуэ Казбек 
спор т сменхэм, физическэ щэнхабзэм рэ 
спортымрэ и лэжьакIуэхэм ехъуэ хъуащ 
Физкультурникым и махуэмкIэ. 

ХЪУЭХЪУ тхыгъэм къыхощ: «Нобэ хуэ-
фэщэн пщIэ яхудощI физическэ куль-
турэмрэ спортымрэ зегъэужьыным хэлъ-
хьэныгъэ хуэзыщI дэтхэнэ зыми. Респуб-
ликэм щыпсэу куэдым гъащIэ узын шэм 
зрат иужьрей илъэсхэм, Къэ бэрдей-Балъ-
къэрым и спортсменхэм щIэх-щIэ хыурэ 
уры сейпсо, дунейпсо зэхьэзэхуэхэм ехъу-
лIэныгъэфIхэр щызыIэ рагъэхьэ. 

Дэ дрогушхуэ ди лъэпкъэгъухэу Евро-
пэм, дуней псом, Олимп джэгухэм я чем-
пионхэм. Абыхэм я текIуэныгъэхэмрэ я 
 зэ фIэкI хэмрэ спортым и зыужьыныгъэм, 
псом хуэ мыдэу щIалэгъуалэм я спорт 
 талантхэр  къэгъэнэIуэнымрэ абыхэм 

 заужьынымрэ, сэ бэп хуохъу.
Физкультурэ зэщIэхъееныгъэмрэ цIыхубэ 

спортымрэ зегъэужьыныр ди къалэн нэ-
хъыщхьэхэм ящыщщ. Республикэм Iуэху-
гъуэ куэд щызэфIагъэкI спорт инфраст-
руктурэр псоми къагъэсэбэпыфын папщIэ. 
Спорт объектхэр яухуэ е зэрагъэпэщыж, 
спорт школхэр зыхуэныкъуэ Iэмэпсымэхэм-
кIэ къызэрагъэпэщ, квалификацэ лъагэ 
зиIэ тренерхэмрэ гъэсакIуэхэмрэ гъэхьэ зы-
рыным гулъытэ хэха хуащI. АдэкIи пытщэ-
нущ унэтIыныгъэм зегъэужьыным, Къэ-
бэрдей-Балъкъэрым щыпсэу дэтхэнэ зыми 
гъащIэ узыншэ, жыджэр зэрырихьэкIыну 
 Iэмалхэр къыхузэдгъэпэщынущ. 

Физкультурникым и махуэм ирихьэлIэу 
сынывохъуэхъу узыншагъэ быдэ, къару мы-
кIуэщI, гухэхъуэгъуэ фиIэну, лъагапIэщIэхэр 
къэфщтэну». 

ЩIАЛЭГЪУАЛЭР автомо-
билхэмкIэ Тырныауз къалэм 

Къэбэрдей-Балъкъэрым 
и Iэтащхьэ КIуэкIуэ Казбек 
Налшык къалэ дэт, Наур-
жан Ибрэхьим и цIэр зе-
зыхьэ Гимназие №1-р зэ-
зыгъэ пэ щыж лэжьыгъэхэр 
зэры щекIуэкIыр зригъэ-
щIэ ну иджы благъэ щы-
Iащ.

КУРЫТ щIэныгъэ щрагъэ-
гъуэт IуэхущIапIэр 1961 гъэм 
яухуауэ щытащ. Мы зэманым 
абы сабий 700-м щIигъу що-
джэ. Зэгъэпэщыжын хуей 
Iуэхугъуэхэм къызэщIаубыдэ 
еджапIэм и унащхьэр, бжэ-
хэмрэ щхьэгъубжэхэмрэ зэ-
хъуэ кIы ныр, пэшхэм я лъэгур 
 къихауэ щIэ идзыжыныр, 
 уэз дыгъэ зэрыкIуэ кIапсэхэр, 
бжьамийхэр щIэуэ щIэшэ-

жыныр, санитар-техникэ Iэ-
мэ псымэхэмкIэ къызэ гъэ пэ-
щы ныр, унэ кIуэцI блынхэр 
зехьэныр. «Егъэджэныгъэ» 
лъэпкъ проектым ипкъ иткIэ 
зэрахьэ икIи къагъэ щIэрэ-
щIэж еджапIэм и IуплъапIэм 
ехьэлIа Iуэхугъуэ нэхъыщ-
хьэхэр зэ фIэ кIащ - унащхьэр 
тралъхьащ, бжэ-щхьэгъуб-
жэхэр халъ хьащ.

КъБР-м и Iэтащхьэр ап-
хуэдэу щыIащ къалэр гъэдэ-
хэным икIи зэIузэпэщ щIы-
ным ехьэлIауэ ухуэныгъэхэр 
щекIуэкI щIыпIэхэм. Апхуэдэу 
КIуэкIуэ Казбек щыIащ Къуэ-
ныкъуей Назир и цIэр 
зезыхьэ уэрамым деж ща-
гъэтIыса жыг хадэ мащIэм 
лэжьыгъэр зэрыщекIуэкIым 
еплъыну. Мы зэманым аб-

деж лъэс  лъагъуэхэр тра-
лъхьащ, уэздыгъэ пкъохэр 
щагъэуващ, са бийхэр щы-
джэгу, я нэгур зыщрагъэужь 
хъуну зыгъэп сэхупIэхэри ща-
щIащ. Удзып цIэхэм IэкIэ 
зэрагъакIуэ псы щIэгъэ лъа-
дэхэр хуащIащ. Бжьыхьэ 
пщIондэ жыг хадэ мащIэм 
иджыри жыгыщIэхэр ща-
гъэтIысыну я мурадщ.

Абхъаз утми ухуэныгъэ лэ-
жьыгъэхэр щIэгъэхуэбжьауэ 
щокIуэкI. УнафэщIхэм къы-
халъхьа проектым ипкъ иткIэ, 
Абхъаз утымрэ Къэ бэр дей- 
Балъкъэрыр илъэси 100 зэ-
рырикъум и щIыхькIэ ягъэ-
тIысыну жыг хадэмрэ зы ар-
хитектурэ жыпхъэ яIэнущ. 
ЩIыпIэм зэрызрагъэукъуэди-
ям и мызакъуэу, мыбдеж 

зекIуапIэхэмрэ лъэс лъа-
гъуэхэмрэ и кIыхьагъкIэ пха-
шынущ, тетIысхьэпIэхэр 
 трагъэувэнущ, щIыпIэ-щIы-
пIэкIэ ут щхъуантIэхэр ща-
щIынущ. «Апхуэдэ дыдэу, - 
щетх и Телеграмым КIуэкIуэ 
Казбек, - ЗэгурыIуэныгъэм и 
утри зэдгъэпэщыну ди 
 гугъэщ. IэщIагъэлIхэр иужь 
ихьащ Къэ бэрдей-Балъ-
къэрымрэ Уры  сеймрэ я 
къэрал ныпхэр зытетыну шы-
куэтэнхэм я гъэу выным. 
Ныпхэр шы щхьэу Iум и 22-м - 
Урысейм и къэрал ныпым и 
махуэм - яIэтыну траухуащ. 
Шыкуэтэнхэм я лъагагъыр 
метр 35-рэ хъунущ, ныпхэр 
къызыхэ щIы кIа щэкIхэм я 
инагъри метри 7 x 10,5-рэ 
 хъунущ.

Къэбэрдей-Балъкъэрым и Iэтащхьэ 
КIуэкIуэ Казбек республикэм и ухуа-
кIуэхэм я махуэм теухуауэ хъуэхъу пса-
лъэкIэ захуигъэзащ.

«КъБР-м и ухуакIуэхэмрэ а IэнатIэм лэ-
жьыгъэкIэ епхауэ щытахэмрэ сигуми си 
псэми къабгъэдэкIыу фи махуэм хуэгъэза -
уэ сынывохъуэхъу! Фи IэщIагъэр, сытым 
 дежи хуэдэу, щIэупщIэшхуэ зиIэщ, пщIэи 
щIыхьи зыхуэфащэщ. Ухуэныгъэм пыщIа 
лэжьыгъэр Къэбэрдей-Балъкъэрым и эко-
номикэм зиужьынымкIэ мыхьэнэ ин дыдэ 
зиIэщ.

Фи IэщIагъэм къыщывгъэлъагъуэ Iэза-
гъэм, зыхуэвгъэувыжа къалэнхэм жэуап-
лыныгъэ нэс пылъу фызэрыбгъэдыхьэм, 
шэч хэмылъу, елъытащ фи Iуэхухэм фызэ-
рехъулIэр. Фи лэжьыгъэм щыщу псом япэ-
рауэ къыхэгъэщыпхъэр дызэрыт лъэхъэ -
нэм цIыхухэр зыхуэныкъуэ-зыпэлъэщ псэу-
пIэхэмкIэ къызэрызэвгъэпэщырщ, иджы-

рей мардэхэм къитIасэ школыщIэхэр, сабий 
садхэр, сымаджэщхэр, поликлиникэхэр, 
щэн хабзэмрэ спортымкIэ ухуэныгъэхэр зэ-
рызэфIэвгъэувэрщ. Фи лэжьыгъэм ерыщу 
фызэрыбгъэдэтымрэ Iэзагъэу къыщывгъэ-
лъагъуэмрэ я фIыгъэкIэ республикэм и 
къалэхэмрэ къуажэхэмрэ я теплъэм фIы и 
лъэныкъуэкIэ захъуэж, цIыхухэм я псэукIэр 
кIуэ пэтми йофIакIуэ. 

Лэжьыгъэм фыхуэпэжрэ хьэлэлуи фы-
зэрыбгъэдэтым, фызыIууэ гугъуехьхэри 
къы зэвнэкIрэ зыхуэвгъэувыжа къалэнхэми 
фызэрехъулIэм папщIэ Тхьэм фIыгъуэр 
къыфхуищIэ вжыдоIэ. ФIыщIэ лей яхудощI 
зи гъащIэр, лэжьыгъэр ухуэныгъэм епхауэ 
къэгъуэгурыкIуа, зи Iэзагъэ-щIэныгъэкIэ 
щIэб лэм щапхъэ яхуэхъуа нэхъыжьхэм.  

Псоми узыншагъэ быдэ фиIэну, ехъу-
лIэныгъэ фыщымыщIэу куэдрэ фыпсэуну 
сынывохъуэхъу!».

КЪУМАХУЭ  Аслъэн.

КъБР-м и Iэтащхьэ КIуэкIуэ Казбек тхьэмахуэ кIуам 
лэжьыгъэ IуэхукIэ Iуащхьэмахуэ щIыналъэм щыIащ. 
Iэтащхьэм япэу зригъэлъэгъуащ ятIагъуэмрэ уэсу-
кхъуэмрэ къызэрех кIэнауэр. УнафэщIым жиIащ а 
 кIэнауэр и чэзум зэрагъэкъэбзам, зэрызэрагъэпэщы-
жам и фIыгъэкIэ, шыщхьэуIум и 5-м къеха ятIагъуэ 
зэхэлъыр зыми зэран зэрыхуэмыхъуар. Ар 2021 гъэм 
Урысей Федерацэм и Правительствэм и УнафэщI Ми-
шустин Михаил ищIа унафэкIэ, сом мелуан 22-рэ къы-
хуаутIыпщри, зыхуей хуагъэзэжат. 

КIУЭКIУЭ Казбек щыIащ къэрал, щIыналъэ програм-
мэхэмкIэ Iуащхьэмахуэ районым щекIуэкI социальнэ 
ухуэныгъэхэм. 

Тырныауз дэт, Отаров Керим и цIэр зезыхьэ лицей                 
№1-р зэрызэрахьэм еплъащ. ЕджапIэмрэ пэщIэдзэ 
классхэр зыщIэс IуэхущIапIэмрэ къагъэщIэрэщIэж 
 иджы рей мардэхэм тету. Абы папщIэ сом мелуани 115-м 
щIигъу субсидиеу къыIэрыхьащ республикэм. Сабий 700 
зэ кIуалIэ IуэхущIапIэм и унащхьэр, лъэгур, бжэ-щхьэгъуб-
жэр зэрахъуэкIащ, инженер Iуэхухэр щызэфIагъэкIащ, 
шхапIэр нэхъ ин ящIащ, цIыкIуи 150-рэ зэгъусэу щIэхуэн 
хуэдэу. Мы зэманым школым и пэшхэр зыхуей хуагъазэ, 
пщIантIэр ягъэдахэ. 

КIуэкIуэ Казбек пщэрылъ ящищIащ иджырей техно-
логиехэмкIэ школыр къызэрагъэпэщыну, физикэмкIэ, 
 географиемкIэ, химиемкIэ, биологиемкIэ дерсхэм къы-
щагъэсэбэп Iэмэпсымэ псори пэшхэм щIалъхьэну.

Лицейм и гъунэгъу утри къагъэщIэращIэ. Абы текIуэдэ-
ну ахъшэр «Формирование современной городской сре-
ды» федеральнэ проектымкIэ къыхуаутIыпщащ. Гызые-
вым, Отаровым я уэрамхэри зэрагъэпэщыжащ, къа-
лэдэсхэр зэрылъэIуам къыхэкIыу. 

КIуэкIуэ Казбекрэ Iуащхьэмахуэ щIыналъэ админист-
рацэм и Iэтащхьэ Соттаев Къурмэнрэ тепсэлъыхьащ 
 щIыналъэм и социально-экономикэ зыужьыныгъэм. 
Псом хуэмыдэу гулъытэ хэха хуащIащ егъэджэныгъэмрэ 
щэнхабзэмрэ епха Iуэхухэр егъэфIэкIуэным. 

ЩIыналъэм щекIуэкI лэжьыгъэхэм ящыщщ Гундэлэн 
дэт еджапIэр зэрызэрагъэпэщыжри. Абы унэлъащIэхэм-
рэ Iэмэпсымэхэмрэ кърашэлIащ. Дерс щрагъэкIуэкI 
пэшхэр дахэу ящIыным иужь итхэм ящыщщ школа-
кIуэхэмрэ адэ-анэхэмри. 

«Успех каждого ребёнка» федеральнэ проектымкIэ гъэ 
еджэгъуэм щIимыдзэж щIыкIэ и кIэм нагъэсынущ Тыр-
ныауз дэт курыт еджапIэ №6-мрэ гимназие №5-мрэ я 
спорт пэшхэр. «Точка роста» центр къыщызэIуахынущ 
 Бахъсэн Ипщэрэ ЛашкIутIэрэ щыIэ школхэм. Абы щы-
лэжьэнухэм я щIэныгъэмрэ Iэзагъэмрэ хагъэхъуакIэщ. 

«Щэнхабзэ» лъэпкъ проектым и фIыгъэкIэ зыхуей 
 хуагъэзэжащ Тырныауз дэт, Отаров Омар и цIэр зезыхьэ 
Краеведческэ музейр. Абы иджырей мардэхэм изагъэ 
Iэмэпсымэхэр щIагъэуващ, экспонатхэр зралъхьэн аб-
джыпс ашыкхэри ягъэхьэзыращ. Центральнэ библио-
текэри къагъэщIэрэщIэжауэ иджыпсту щIэтыпхъэхэр 
щIагъэувэ. 

Iэтащхьэр а махуэм щыIащ Тырныауз горно-обогати-
тельнэ комбинатым, яхуэзащ абы и унафэщIхэм. Комби-
натым екIуалIэ, километр 11,3-рэ зи кIыхьагъ гъуэгур зы-
хуей хуагъазэ, ар мазэ 11-кIэ зэфIагъэкIын хуейуэ арами, 
нэхъ пасэу яухыну я мурадщ. Иджыпсту техникэ 75-рэ 
щIыпIэм щолажьэ. Апхуэдэуи газ, псы, ток ирашалIэ. 

Тырныауз вольфрам-молибден комбинатыр лажьэу 
ирагъэжьэжыным иужь итщ, Урысей Федерацэм и Пре-
зидент Путин Владимир ищIа унафэм тету. Республикэм, 
къэралым дежкIэ мыхьэнэ хэха зиIэ IуэхущIапIэр зэфIэ-
гъэувэжыныр и нэIэ щIэтщ УФ-м и Правительствэм. Ар 
ирагъэжьэну я мурадщ 2023 гъэм и кIэухым, 2024 гъэм и 
пэщIэдзэм. Вольфрамымрэ молибденымрэ хуэдэ 
 гъущI хэкI нэгъуэщI щIыпIэ куэдым къыщыщIагъэкIыр-
къым. Ар машинэ, кхъухьлъатэ ухуэным, щIыдагъэ къы-
щIэ шыным, зыхъумэжыныгъэ IэнатIэм къыщагъэсэбэп.

«Вольфрамымрэ молибденымрэ ди деж къыщыщIэ-
гъэкIыным мыхьэнэшхуэ иIэщ, сыт щхьэкIэ жыпIэмэ, дэ 
абыкIэ тхузэхъуэкIынущ нэгъуэщI щIыпIэ къраш гъущI-
хэкIхэр. КъищынэмыщIауэ, промышленнэ предприятэр 
ди республикэм щылэжьэн щIидзэжмэ, лэжьыгъэ Iэна-
тIэщIэхэр диIэнущ, республикэ бюджетым налогыщIэхэр 
къыхуихьынущ, - жиIащ КIуэкIуэ Казбек. 

НЭЩIЭПЫДЖЭ  Замирэ. 

ЩIалэгъуалэр егъэгушхуэ

деж щежьэрти, Джаурген 
щхьэдэхыпIэмрэ Щауэкъан 

бгы тхыцIэмрэ кIуэцIрыкIыу 
Таучэшхэ я псынэм (Джылы-
Су) хуэкIуэрт. АвтозекIуэр зэ-
рекIуэкIам и хъыбарыр КIуэ-
кIуэ Казбек и Телеграмым 
щыжиIащ: «АвтозекIуэм хэ-
тащ ди щIалэгъуалэм ящы -
щу мыпхуэдэ жэрдэмхэм 

 жану хэлажьэхэр, «Шына-
гъуэншагъэм и еджапIэ» 
егъэджэныгъэ проектым и 
волонтёрхэр, Урысейм и щIы-
пIэ зэхуэмыдэхэм къикIа 
 ныбжьыщIэхэр. Жэрдэмыр 
къы хэзылъхьар Къэбэрдей -
Балъкъэрым ЩIалэгъуалэ 

Iуэху хэмкIэ и министерст-
вэрщ».

КIуэкIуэ Казбек къызэры-
хигъэщамкIэ, автозекIуэм 
куп щIэ хуэхъуащ ди щIы-
налъэм щыщу зауэ операцэ 
хэхар щекIуэкI щIыпIэхэм 
щыIэ ди щIалэхэр гъэ-
гушхуэныр.

«Урысей щIалэгъуалэ» 
 къулыкъущIапIэм къыхилъ-
хьауэ щыта зэхьэзэхуэм 
 щытекIуа гупым Таучэшхэ я 
псынэм деж автомобиль 
 зе кIуэм хэтхэм папщIэ «Эт -            
но-шэтыр» зыфIаща къэу-
выIэпIэ щыхуащIащ. КъБР-м 
и Iэтащхьэм абдеж щIалэ-
гъуалэм псалъэмакъ щхьэ-
пэ щадригъэкIуэкIащ, ахэр 
Iуэху дахэхэмкIэ жэрдэм-
щIакIуэу зэ рыщытыр зэри-
гуапэри къыхигъэщащ. «Сыт 
хуэдэ дин зепхьэми, сыт 
хуэдэ лъэпкъ укъыхэкIа-           
ми, нэхъыщхьэр - узэры-
цIыхур -  зы щыб гъэ гъуп щэ 
хъунукъым. ЦIыхугъэм 
 гъунэгъу узэхуещI, гуп сысэ 
щхьэпэхэм ухуешэ, хъуэ пса-
пIэ лъагэ хэм ухуеIэу, ахэр 
зэрызэбгъэхъулIэным уху-
щIэкъуу уещI. ЦIы ху гъэ зи -
Iэр цIыху щы щIэркъым, ныб-
жьэгъу пэж хэр и куэдщ», - 
яжриIащ щIа лэ гъуалэм 

Махуэ  лъапIэмкIэ  йохъуэхъу

Мыхьэнэшхуэ  зиIэ  лэжьыгъэ

екIуэкIащ икIи ди спортсмен 
цIэрыIуэм и текIуэныгъэкIэ 
иухащ. Техническэ нокауткIэ 
ар Кларк ефIэкIащ. Мырзэ-
къан Азэмэт и дежкIэ 
иджырей текIуэныгъэр UFC 

зэхьэзэхуэм щыетIуанэщ, и 
карьерэм щыепщыкIутIа -
нэщ, зэи къыхагъэщIакъым. 
Мы гъэм и гъатхэпэм ди 
лъэпкъэгъум апхуэдэ дыдэу 
ещанэ раундым нокауткIэ 
щыхигъэщIауэ щытащ каме-
рун зэуакIуэ Нчукви Тафон. 
Кларк текIуэныгъэ 13 иIэщ, 
7-рэ къыхагъэщIащ.  

Къэбэрдей-Балъкъэрым 
щыщ спортсменым зэIущIэм 
хухаха зэманыр имыух щIы -
кIэ текIуэныгъэ зэрызыIэри-
гъэхьам папщIэ абы ехъуэ-
хъуащ КъБР-м и Iэтащхьэ 
КIуэкIуэ Казбек. «Азэмэт, си 
гум къыбгъэдэкIыу уэри, уи 
зэфIэкIхэм щыгуфIыкI дэт-
хэнэ зыми сынывохъуэхъу зи 
чэзу текIуэныгъэ лъэщымкIэ! 
АдэкIи ехъулIэныгъэ дахэрэ 
лъагапIэщIэрэ уиIэну. Дро-
гушхуэ уи зэфIэкIым!» - щы-
жиIащ Iэтащхьэм и хъуэхъу 
псалъэм. 

КЪЭХЪУН  Бэч.

Къэрал ныпхэр щаIэтынущ

Налшык и «Искож» хьэблэм ухуэныгъэ гъэщIэгъуэн и 
кIэм щынагъэс. Щэнхабзэ зыужьыныгъэм и IуэхущIа-
пIэр лъэпкъ проектым ипкъ иткIэ ящI. Метр зэбгъузэ-
натIэу миниплIым щIигъу зи инагъ ухуэныгъэр архи-
тектурэ и лъэныкъуэкIэ гъэщIэгъуэнщ - абы удз гъэ-
гъам и теплъэ иIэщ. 

УНЭР зищIысыр тратхакIэщ абы. Щэнхабзэ зыужьы-
ныгъэмкIэ центрым и бжэхэр абы екIуэлIэнухэм папщIэ 
мыгувэу къызэIуахынущ. 

Къызэрыхэдгъэщащи, удз гъэгъа теплъэ зиIэ ухуэны-
гъэр дахэ дыдэщ. ЕтIуанэ къатым удэкIуея иужь, пщIантIэ 
зэIуха цIыкIум укъыщохутэ. Пэш щхьэхуэхэр и хъуреягъ -
кIэ къегъэувэкIащ, пэшым и кум уитмэ ихъуреягъкIэ 
къыщыхъум укIэлъоплъыф. 

Щэнхабзэ зыужьыныгъэмкIэ центрым щылэжьэнущ 
 къафэмрэ гимнастикэмрэ щыхуагъэсэну пэшышхуэ. 
Iэмэ псымэхэр, щыгъынхэр щахъуми хэтщ абы. Утыку 
 кърахьэ Iуэхухэр щагъэлъагъуэ пэшым цIыху 200-м нэс 
щIохуэ. Иджыпсту IэщIагъэлIхэм сценэр зыхуей хуагъазэ. 
Мы махуэхэм иджыри къашэнущ ар къэзыгъэнэху Iэмэ-
псымэщIэхэр.

Мыбы гъэлъэгъуэныгъэхэр къыщызэрагъэпэщыну я 
 мурадщ, творческэ студиехэмрэ лъэщапIэхэмрэ щылэ-
жьэ нущ, лекцэ къыщеджэ пэшхэр хэтынущ. 

«Искож»-р Налшык и хьэблэ нэхъ цIыху куэд зыдэсхэм 
ящыщ зыщ. Абы илъэс Iэджэ хъуауэ ЩэнхабзэмкIэ уни 
кинотеатри зэрыдэмытыр къэплъытэмэ, мы IуэхущIапIэр 
къыщызэIуахынум цIыхухэр зэрыпэплъэр шэч къызыту-
мыхьэнщ. 

ИСТЭПАН  Залинэ. 

Щэнхабзэм и зыужьыныгъэ

Къэбэрдей-Балъкъэр Республикэм и Iэтащхьэ КIуэ кIуэ 
Казбек ЩIалэгъуалэм я дунейпсо махуэм ирихьэлIэу 
иджыблагъэ къы зэрагъэпэща автомобиль зе кIуэм хэта -
хэм я жэрдэмыр игъэдэхащ, ар зи гукъэкIхэр игъэгуш-
хуащ, езы ри яхэтащ.

Уи щхьэ иумыпэсымкIэ нэгъуэщIым ухуэмыупсэ.
Лъэпкъ Iущыгъэ:

Зыгъэхьэзырар 
ЖЬЭКIЭМЫХЪУ Маринэщ.

ДифI  догъэлъапIэ                                       Махуэгъэпс                                      Ди  нэхъыжьыфIхэр 

Дунейм
щыхъыбархэр

ЩIэныгъэм и лъабжьэ быдэ

Дызэрыпагэ композитор, пианист

ГугъапIэ нэху

Пасэми  щыIащ  блэкIар  зыфIэтелъыджэ 
Я зэпыщIэныгъэхэр 

нэхъ быдэ
мэхъу

Дызэрыт илъэсым и ма-
зибл блэкIам Урысеймрэ 
Ки таймрэ зэры зэдэ лэ-
жьам теухуа бжыгъэхэм 
къа гъэлъагъуэ псори зэ-
хэту сатууэ зэдащIыр про-
цент 29-кIэ нэхъыбэ зэры-
хъуар – доллар мелард 
97,7-рэ и уасэ.

КИТАЙМ и таможнэ упра-
вленэ нэхъыщхьэм зэры-
щыжаIамкIэ, Китайм УФ-м 
къригъэшам проценти 
 5,2-кIэ хэхъуащ - доллар 
мелард 36,2-рэ и уасэ. Уры-
сейм Китайм иригъашэрщ 
хэпщIыкIыу нэхъыбэ хъуар - 
абы процент 48,8-кIэ хэ-
хъуащ , доллар мелард 
61,4-м нэсу. 

УФ-м хамэ къэрал Iуэ ху-
хэмкIэ и министрым и къуэ-
дзэ Моргулов Игорь къы-
зэрыхигъэщамкIэ, къэра-
литIыр зэгурыIуауэ щытащ 
сатууэ зэдащIыр доллар 
ме лард 200 и уасэм нагъэ-
сыну. А бжыгъэм яубзыхуа 
пIалъэр къэмысу зэры нэ-
сынум, я зэпыщIэныгъэ-
хэри нэхъ быдэ зэрыхъунум 
шэч къытрихьэркъым къу-
лы къущIэм.

Кхъухьлъатэзехуэ 
зэанэзэпхъу

Дунейм куэдрэ ущри-
хьэ лIэркъым зы авиаком-
панием зы унагъуэм щыщ-
хэр щылажьэу. Абы укъы-
фIэкIыжмэ, зэзэмы зэх-
хэщ къыщыхъур Даллас 
щылажьэ Southwest Airli-
nes компанием иджыб-
лагъэ хэIущIыIу щыхъуам 
хуэдэ – зэанэзэпхъум зы 
кхъухьлъатэ зэрагъакIуэ. 
Капитан Петитт Холли и 
япэ дэIэпыкъуэгъуу гъусэ 
къыхуэхъуащ ипхъу Кили.

ХОЛЛИ авиацэм стюар-
дессэу лэжьэн щыщIидза-
уэ щытащ. Зэман дэкIри, ар 
дихьэхащ кхъухьлъатэзе-
хуэ IэщIагъэм икIи абы хуе-
джэри, ирилэжьэну хуит 
зыщI сертификатыр къы-
хуа гъэфэщащ. Бынищ зиIэ 
цIыхубзыр кхъухьлъатэзе-
хуэу зэрылэжьэфыр щагъэ-
щIагъуэкIэ, абы зэпы мыууэ 
къыхигъэщырт и анэм рэ и 
щхьэгъусэмрэ хуаб  жьу къы-
зэрыдэIэпыкъур.

И анэр и щапхъэу, Кили 
зригъэхъулIащ и хъуэпса-
пIэр. Илъэс 14 фIэкIа хъуа-
тэкъым хъыджэбзым Iэ-
щIа гъэ хуэхъуну зыхуейр 
къыщыхихам. «Хъуапсэ и 
псэ кIуэдыркъым», жы-
хуаIэ ращи, зэанэзэпхъур 
иджы зэщыгуфIыкIыу зэ-
долажьэ, жэуаплыныгъэр 
зыхащIэу я IэнатIэм пэ-
рытщ.

КъБР-м и цIыхубэ артист, Урысей 
Федерацэмрэ Санкт-Петербургрэ я 
Композиторхэм я зэгухьэныгъэм хэт  
композитор, пианист Къэ бэрдокъуэ 
Мурат лъэпкъыр дызэрыгушхуэхэм 
ящыщщ.

ЗЭРЫЦIЫКIУРЭ макъамэм дихьэха 
щIалэр илъэсибл щыхъум Музыкэ 
школым щIэтIысхьэри, фортепиа-
нэмрэ гитарэмрэ хуеджащ. Илъэс 14 
щрикъум ар и зэфIэкI щеплъыжат 
Урысей Ипщэм и концертмейстер ныб-
жьыщIэхэм я етIуанэ зэпеуэм икIи сау-
гъэт нэхъыщхьэр къыщихьат. Илъэс 
дэкIри, дипломант щыхъуащ пианист-
хэм папщIэ къызэрагъэпэща «Макъа-
мэ гъатхэ-2001 гъэ» зэпеуэм. Макъа-
мэм хуича япэ лъэбакъуэхэр угъурлы 
зыхуэхъуа щIалэм ар IэщIагъэу къы-
хихащ. ГъуазджэхэмкIэ Кавказ Ищ-
хъэрэ къэрал институтым и компози-
тор, фортепианэ къудамэхэр 2009 
гъэм диплом плъыжькIэ къиуха 
нэужь, Къэбэрдокъуэм и щIэныгъэм 
щыпищащ Санкт-Петербург Римский-
Корсаков Н. А. и цIэр зезыхьэ и кон-
серваторэм и аспирантурэм. Студенту 
щыщыта илъэсхэми Мурат зэ хьэзэхуэ 
куэдым и зэфIэкI щеплъыжащ икIи 
зэпымыууэ абыхэм бжьыпэр щиубы-
дащ. Псалъэм папщIэ, ар щытекIуащ 
Урысейм и композиторхэм я «Партиту-
ра» зэпеуэм и «Киномузыка» лIэужьы-
гъуэм.  Зыхуигъэувыж къалэнхэр зэ-
гъэхъулIэным сыт щыгъуи ерыщагърэ 
тегушхуэныгъэрэ хузиIэ Мурат зы-
хыхьэ сыт хуэдэ Iуэхури зэригъэдахэр 
умыгъэщIэгъуэн плъэкIыркъым. 
Къэбэрдокъуэм и зэфIэкIым и лъага-
гъыр къызэралъытэ пщалъэщ макъа-
мэмкIэ дунейпсо зэпеуэхэм абы и Iэ-
дакъэщIэкIхэм ящыщ зы Iэмал имы-
Iэу щагъэзэщIэн хуейуэ зэрыхагъэ-
хьар.

Ленинград областым и къэрал сим-
фоние оркестрым и художественнэ 
унафэщI икIи дирижёр нэхъыщхьэ, 
Санкт-Петербург и къэрал консерва-
торэм и доцент Голиков Михаил зи 
унафэщI «Таврический» международ-
нэ симфоние оркестрымрэ республи-
кэм и радиожурналист Теувэжыкъуэ 
Марианнэрэ я гъусэу, Къэбэрдокъуэ 
Мурат итхащ «Симфония Кавказа» 
альбом купщIафIэр. Кавказым ехьэ-

АБХЪАЗХЭМ къатехьэ лейм  
пэщIэувэну ежьат адыгэ щIа-
лэхэр. Уеблэмэ абыхэм я 
 адэ-анэм жраIэртэкъым 
зэре жьэр. Ахэр иришажьэрт 
зэкъуэшхэм ящIэт лъым, пэ-
жыгъэм, захуагъэм хуаIэ 
гу лы  цIым. ЦIыху минитI 
кIуащ   абхъазхэм якъуэувэну, 
ахэр псори лъэпкъ зэмы-
лIэужьыгъуэхэм къахэкIат. 

Куржы-Абхъаз зауэм хэта 
куэдым я цIэр иджыри къыз-
дэсым цIыхубэм яIэщIэхуа-
къым - Сосналы СулътIан, 
Ханкаров Хьэмзэт, Къардэн 
Генэ, Бардодым Сашэ, нэ-
гъуэщIхэри. ХэкIуэда щIа-
лэхэм я адэ-анэхэм нобэми 
пщIэрэ гулъытэрэ хуащIу 
апхуэдэщ. Ди зэпыщIэны-
гъэмрэ дызэ зыпх Iуэхумрэ 
едгъэфIэкIуэн, псори дызэ-
гъусэу фIым, гуа пагъэм, да-
хагъэм дыхущIэкъун зэры-
хуейр къегъэлъагъуэ абхъаз-
хэм я щхьэщыжакIуэхэм па-
пщIэ хагъэу нэ хукIа махуэм. 
Абы ирихьэлIэу Апс ным щы-
зэуа куэд щы зэхуос а лъа-
хэм, зэкъуэшхэр зэрылъа гъу-
ну, зауэм хэкIуэдахэм яху э-
щыгъуэну. 

ШыщхьэуIум и 15-р зэныб-
жьэгъугъэм, зэкъуэшыгъэм 
я махуэ лъапIэу къелъытэ 
Абхъазым и лIыхъужь Нанбэ 

лIауэ адыгэ, балъкъэр, урыс компози-
торхэм ятхауэ щытахэр зэхуахьэ-
сыжри, диски 5 хъууэ дунейм къытра-
гъэхьащ. Мурат къызэрилъытэмкIэ, 
хэкупсэу щIэблэр къэбгъэтэджыным-
кIэ мыхьэнэшхуэ зиIэ а макъамэхэр 
курыт еджапIэхэм я дерсхэм къыщыб-
гъэсэбэп хъунущ. 

Голиковым зэрыжиIэмкIэ, ар адыгэ 
макъамэм дихьэхащ «Симфония Кав-
каза» щэнхабзэ проект иным хэта 
нэужь. Аращ дунейпсо щэнхабзэм и 
гъунапкъэщIэхэр къызэIухыным хуэ-
гъэпса, адыгэ макъамэр зи лъабжьэ 
проектым пищэным маэстрэр тезы-
гъэгушхуари. Абыхэм зэдатхащ адыгэ-
хэм я академическэ музыкэ щэнхаб-
зэм и щапхъэу къалъыта «Черкесский 
альбом» симфониер. Илъэситху ипэ-  
к Iэ Голиков Михаил къыхилъхьауэ и 
оркестрым и гъусэу  Ленинград облас-
тым щригъэкIуэкI «Дым над водой» 
фестивалыр Кавказ Ищхъэрэми щра-
гъэкIуэкIащ. Оркестрым и къалэн нэ-
хъыщхьэр – урыс, дунейпсо макъамэ 
щIэинхэм цIыхубэр хэгъэгъуэзэнымрэ 
классикэ лэжьыгъэхэр фIыуэ егъэ-
лъагъу нымрэ къохъулIэ. 2013 гъэм Го-
ликов Михаил къыхуагъэфэщащ 
«Къэ бэрдей-Балъкъэр Республикэм и 
цIы х у бэ артист» цIэ лъапIэр, «Симфо-
ния Кавказа» щэнхабзэ проект иным 
папщIэ. 

Продюсер Тельнов Алексей и «Цур-

цула» проектым хыхьэу, Санкт-Петер-
бург дэт «Лендок» студием 2016 гъэм 
«Клевер-квартет» камернэ оркестрым 
и гъусэу щатхащ «Псалъэншэ уэрэд-
хэр» аудиоальбомыр. Къэбэрдокъуэ 
Мурат пианинэм къригъэкI псалъэншэ 
уэрэдхэмрэ «Клевер-квартетым» хэт-
хэм къагъэщIа макъамэмрэ куэдым 
ягу дыхьащ. 

Мурат и IэдакъэщIэкI цIэрыIуэ хъуа-
хэм ящыщу цIыхубэм фIыуэ ялъэгъуа-
хэм ящыщщ «ОSТ-сюита», «Шэрджэс 
къафэхэр», «Бёрнс Роберт и пса-
лъэхэр зыщIэлъ балладищ» макъа-
мэхэр, Рахманинов Сергей и «Рапсо-
дие на тему Паганини» лэжьыгъэр. 
ЩIалэр цIэрыIуэ ирихъуащ фильм-
хэмрэ театр теплъэгъуэхэмрэ яхуитха 
макъамэхэми. Ди хэкуэгъу компози-
торыр хамэ къэралхэми щыцIэрыIуэщ. 
Сокуров Александр и «Франкофония. 
Лувр под немецкой оккупацией» 
филь мым 2015 гъэм хуитха макъамэр 
нэхъыфIу къыщалъытащ Венецием 
щекIуэкIа 72-нэ кинофестивалым. Ни-
дерланд оркестрыр и гъусэу, Къэбэр-
докъуэр абы Хильверсум къалэм 
щелэжьауэ щытащ.  Мурат и концерт-
хэм щегъэзащIэ а фильмым щыщ 
«Вальс»-м и макъамэр. Ар утыку 
къыщ рахьащ Торонто, Сан-Себас-
тьян, Ниццэ щекIуэкIа кинофестивал-
хэм, Урысей кином и тхьэмахуэм 
хыхьэу. Апхуэдэу композиторым ма-
къамэ хуитхащ «Огни большой дерев-
ни» (2016 гъэ), «Человек с киноаппара-
том» (2017 гъэ), «Облепиховое лето» 
(2018 гъэ), «Глубокие реки» (2018 гъэ) 
фильмхэм.

- Къэбэрдей-Балкъэрым щыпсэу 
куэ дым я анэдэлъхубзэр IэщIыб зэра-
щIыр, хуэфащэ пщIэрэ гулъытэрэ 
зэрыхуамыщIыр нобэ узыгъэгузавэщ. 
НэгъуэщI лъэпкъым щыщ щхьэгъусэ 
схуэхъуами, си бынхэм Iэмал имыIэу 
адыгэбзэр яIурылъу къэзгъэхъунущ, - 
жеIэ Мурат. – Дэнэ щIыпIэ ущыпсэу-
ми, ухущIэкъумэ, анэдэлъхубзэр пхуэ-
хъумэнущ. 

Илъэс зыбжанэ хъуауэ Санкт-Петер-
бург щылажьэ ди хэкуэгъу, композитор 
щIалэщIэр Налшык щIэх-щIэхыурэ 
къэкIуэжурэ концертхэр щет. И макъа-
мэхэр зигу дыхьэхэр зэрыкуэдыр 
нэрылъагъуу, абы и пшыхьхэм куэд 
щызэхуос, ди лъэпкъ щэнхабзэмрэ 

 гъуазджэмрэ я лэжьакIуэ пашэхэри 
яхэту. И концертхэр ягъэдахэ Санкт-
Петербург и «Клевер-квартет» камер-
нэ оркестрым и артистхэм. Ахэр 
скрипкэ еуэхэу Стародубцев Антон, 
Шмелевэ Екатеринэ, альт еуэ Бари-
нов Борис, виолончелым хуэIэзэ Бот-
вин Игорь сымэщ. Къыхэгъэщып-
хъэщ, Къэбэрдокъуэ Мурат мы гупым 
зэрыдэлажьэр, концертхэр зэгъусэу 
зэратыр, Iуэху щхьэпэхэр зэрызэда-
щIэр.

- Илъэсибгъу щрикъум «Сосрыкъуэ 
и пшыналъэр» Мурат къысхуихьауэ 
зэрыщытар сигу къинэжащ. Иджыри 
къыздэсым си гъэсэным макъамэу 
итхам хуэдиз языныкъуэхэм я гъащIэ 
псокIэ ятхыфыркъым. Адыгэ макъа-
мэм, дунейпсо щэнхабзэм хэлъхьэны-
гъэфIхэр хуэзыщI адыгэ щIалэм зэ-
фIэкIышхуэ зэриIэр гуапэщ. Тхьэр та-
ланткIэ зыхуэупса Мурат сызы ху нэ-
мыса Iуэху куэдым зэрыпищэм 
срогуш хуэ, - хужеIэ ДжэбраIил и гъэ-
сэным.

Урысейм и щэнхабзэ къалащхьэу 
къалъытэ Санкт-Петербург илъэс зыб-
жанэ хъуауэ Мурат щыпсэуми, зы-
хэтым яхэшыпсыхьакъым. Ар ди щIы-
налъэм гукIи псэкIи пыщIащ, и лэжьы-
гъэхэми адыгэ  щэнхабзэм ижь къа-
щIихуащ, зыхэтхэм и адыгагъэмкIэ 
къахощ, и анэдэлъхубзэр дахэу егъэ-
шэрыуэ. Гуапэщ Къэбэрдей-Балъ-
къэрым щекIуэкI щэнхабзэ зэхыхьэхэ-
ми Къэбэрдокъуэр жыджэру зэры-
хэтыр, и IэдакъэщIэкI макъамэкIэ  и 
хэкуэгъухэр зэригъэгуфIэр, зэригъэ-
гушхуэр. Макъамэ щэнхабзэм лъэ 
быдэкIэ хэува, Америкэм и Штат Зэ-
гуэтхэм, нэгъуэщI къэрал куэдым кон-
цертхэр щитыну  ирагъэблагъэ, Уры-
сейм и щIыналъэ куэдым «Тавриче-
ский» международнэ симфоние ор-
кестрымрэ Санкт-Петербург и 
«Клевер-квартет» оркестрымрэ я гъ-
усэу пшыхь гукъинэжхэр щызыт, зи 
ныбжьыр илъэс 35-рэ ирикъуа адыгэ 
щIалэм и вагъуэр макъамэ гъуаз-
джэм нуру щоблэ, апхуэдэ щIэблэ зиIэ 
лъэп къыр дызэрыузыншэм, ди 
къэкIуэнур зэрыдахэм и нэщэнэу. Зи 
мурадхэр ерыщу зэзыгъэхъулIэф щIа-
лэ жы джэрым адыгэ макъамэр дуней 
псом зэрыхихьэр гуапэ тщохъу.

ТЕКIУЖЬ Заретэ.

ШыщхьэуIум и 16,
гъубж

Астронавтикэм и ду-
нейпсо академиер къы-
щы зэрагъэпэща махуэщ 

Фошыгъу хэлъу гъэва 
мамкъутым и махуэщ

1939 гъэм «Кабардинка» 
ансамблым концертхэр 
Къуэ кIыпIэ Жыжьэм тын 
щы щIидзащ.

1960 гъэм Налшык къы-
щызэIуахащ изобразитель-
нэ гъуазджэмкIэ музей. 
Абы республикэм щыцIэ-
рыIуэу щыта сурэтыщI, 
егъэджакIуэ Ткаченкэ А. Л. 
и цIэр зэрехьэ иджыпсту.

1965 гъэм Урысейм щэн-
хабзэмрэ тхыдэмрэ я фэ-
еплъхэр хъумэнымкIэ и зэ-
гухьэныгъэм и Къэбэрдей-
Балъкъэр къудамэр къызэ-
ра гъэпэщащ.

1603 гъэм къалъхуащ нэ-
мыцэ дипломат, адыгэхэм 
я псэукIэ-зэхэтыкIэм тхы-
гъэ куэд тезыухуа Олеарий 
Iэдэм.

1902 гъэм къалъхуащ 
адыгэ тхакIуэ, СССР-м и 
Къэ рал саугъэтыр зрата 
КIэрашэ Тембот.

1919 гъэм къалъхуащ ком-
позитор, уэрэ джы Iа кIу э, 
 КъБР-м, АР-м, УФ-м я цIы ху-
бэ артист Тхьэбысым Умар.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
уэфIу щыщытынущ. Хуа-
бэр махуэм градус 31 – 33-
рэ, жэщым градус 24 – 25-
рэ щыхъунущ.

ШыщхьэуIум и 17, 
бэрэжьей

1771 гъэм Екатеринэ 
ЕтIуа нэм и указкIэ Къэбэр-
дей цIыхубэм Щытхъу 
тхылъ къратащ.

1922 гъэм къалъхуащ 
Мы сырым щыщ къэрал, 
жы лагъуэ лэжьакIуэшхуэ, 
ма мырыгъэр хъумэнымкIэ 
Дунейпсо Ленин саугъэтыр 
зрата Мохи-эд-Дин (Жэм-
бей) Хъалид.

1928 гъэм къалъхуащ фи-
ло логие щIэныгъэхэмкIэ 
доктор, АКъУ-м и профес-
со р, КъШР-м щIэныгъэ хэм-
кIэ щIыхь зиIэ и лэ жьакIуэ 
Тхьэркъуахъуэ Ин ус.

1946 гъэм къалъхуащ фи-
лософие щIэныгъэхэмкIэ 
доктор, КъШКъУ-м и про-
фессор, КъШР-м щIэны-
гъэ хэмкIэ щIыхь зиIэ и лэ-
жьакIуэ, ЩIДАА-м и акаде-
мик Абдокъуэ Станислав.

1952 гъэм къалъхуащ 
тхы дэ щIэныгъэхэмкIэ док-
тор, КъБКъУ-м и профес-
сор Куэш Мырзэбэч.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщы-
тынущ. Хуабэр махуэм гра-
дус 31 – 33-рэ, жэщым гра-
дус 24 – 25-рэ щыхъунущ.

Уэзджынэр къеуэу егъэджакIуэр 
классым къыщыщIыхьэну дакъи-
къэм пэплъэрт еджакIуэхэр, пэп-
лъэрт театрым и сценэр зэIуихыу 
фIыуэ ялъагъу артистым Iэгуауэш-
хуэ зэрыхуаIэтым хуэдэу.

ЗЭЛЪЫТЫНЫГЪЭ хэлътэкъым а 
Iуэхум: адыгэбзэмрэ литературэмкIэ 
Псыгуэнсу къуажэм дэт езанэ курыт 
еджапIэм щезыгъаджэ Хьэсанэ Хьэ-
башэ Щукиным и цIэр зэрихьэу Моск-
ва дэт еджапIэм щIэтIысхьэу ар япэу 
къэзыуха гупым ящыщт. АрщхьэкIэ, 
цIыху цIыкIум ягъэщIагъуэу, къыхиха 
артист IэщIагъэр зэуэ егъэджакIуэ 
IэщIагъэмкIэ ихъуэжащ - анэм фIэ-
къабылтэкъым ар сценэм ихьэныр.

Сыт хуэдэу еджапIэр фIыуэ къи-
мыухами, анэм и псалъэр тIэу жыIэ 
зымыщIу еса Хьэбашэ адыгэбзэмрэ 
литературэмкIэ япэу ита дерсхэм 
хьэщыкъ ящIат и лэжьэгъухэри шко-
лакIуэ цIыкIу хэри.

Сценэм къыхуигъэщIа цIыхумкIэ 
иджы дэтхэнэ зы школ дерсри 
зэфIэкIыу къритар гурэ псэкIэ зыхи-
лъхьэ спектакль теплъэгъуэ гъэщIэ-
гъуэнхэм я утыкут. Абы щыджэгур 
езым и закъуэтэкъым, сабийуэ ири-
гъаджэми роль зырызыххэ ягъэза-
щIэрт. 

ЩоджэнцIыкIу Алий и «Хьэжыгъэ 
пут закъуэр», Акъсырэ Залымхъан и 
«Дахэнагъуэр» - Хьэбашэ и нэIэм 
щIэ ту а тхыгъэхэм къытращIыкI спек-
такль теплъэгъуэхэр школым и 
пэшышхуэм и мызакъуэу, къуажэ 
клубми щагъэувырт. 

Хьэсанэм гулъытэншэу къигъанэр-
тэкъым адыгэбзэр хъумэным ехьэлIа 
дэтхэнэ зы Iуэхури, ирехъу ар адыгэ 
прозэм, усыгъэм щыхагъэгъуазэ 
клас сщIыб лэжьыгъэ е класс сыхьэт. 
Абыхэм Хьэбашэ зэпкърыхауэ 
щытеп сэлъыхьырт Къэбэрдей - 
Балъ къэр тхакIуэхэм я IэдакъэщIэкI-
хэм, ди бзэм и къулеягъэм, лэжьы-
гъэшхуэ къыщрахьэлIэу къекIуэкIа 
жылэм и тхыдэ къулейм. Псыгуэнсум 
зы махуэшхуэ дауэдапщи къуажэ 
зэхуэси щекIуэкIыртэкъым зи жьэр 
нахуэ, хуэдэр къэгъуэтыгъуейуэ 

адыгэбзэ къабзэ зыIурылъ егъэ-
джакIуэр хэ мыту. Апхуэдэт гъэ еджэ-
гъуэщIэм ирихьэлIэу районым ис 
егъэджа кIуэхэм я шыщхьэуIу зэ-
хуэсхэри. Илъэс куэдкIэ егъэджакIуэ 
IэщIагъэм ирилэжьа Хьэсанэм ищI 
док ладхэр бзэ щIэныгъэм и лъабжьэ 
нэсу къалъытэрт.

Школым зэрыщылажьэм хуэдэурэ, 
абы и Iэдакъэ къыщIэкIащ еджапIэ 
нэхъыщхьэхэм щеджэхэм куэдкIэ 
 къахуэщхьэпэн щIэныгъэ лэжьы-
гъэхэр. Къапщтэмэ, «зэмрэ» «зым-
рэ» я тхыкIэр университетым зэрыщ-
рагъэджымкIэ игу мызагъэу, абы те-
ухуа Iуэху еплъыкIэ иIащ Хьэсанэм. 
Абыхэм теухуа нэтынхэр телевиде-
нэмкIи радиомкIи мызэ-мытIэу къа-
тауэ щытащ. Абы и деж чэнджэ-
щакIуэ къакIуэрт районым ис егъэ-
джакIуэхэри щэнхабзэм, гъуазджэм 
я лэжьакIуэхэри. 

КъыдэкIуэтей щIэблэр адыгэ щэн-
хабзэм, гъуазджэм, литературэм куу-
уэ хэгъэгъуэзэным зи гуащIэшхуэ хэ-
зылъхьа цIыхум гъэсэныгъэ и лъэны-
къуэкIи нэхъ мащIэ илэжьакъым. 
Куэдым ящIэж егъэджакIуэхэр ящIы-
гъуу школакIуэхэм илъэс къэс къра-
хьэлIэу щыта хадапщIэмрэ нар ты ху-
дэчымрэ.

Лэжьыгъэм зыщIезыгъэх, Iэбэ-
кIэмыщIэ къилъагъуну фIэкIа хуейтэ-
къым Хьэбашэ - «гъэ мэкъумэшыр 
къызэрырахьэлIэжыну уэрэдыр» и 
хьэзырыххэт… утыкум къришэ еджа-
кIуэм щIэгубжьэртэкъым ар, атIэ 
 макъ гъэхуа дахэкIэ лэжьыгъэм и 
мыхьэнэмкIэ къыщIидзэрти, напэм, 
цIыхугъэм, щэным теухуа псалъэ-
макъхэмкIэ иухыжырт, и щхьэр ехьэ-
хауэ абы щIэдэIуам гъащIэ дерс къы-
химыхынкIэ Iэмал имыIэу.

А цIыху Iущ набдзэгубдзаплъэм 
къа хуигъэна щапхъэ куэд нобэми 
къуа жэм щызэхэпхынущ.

- Псалъэм папщIэ, хьэщIапIэ фы-

кIуауэ ямылейуэ куэдрэ фыщымыс. 
Ар емыкIу къызэрыфхьын Iуэхущ. 
Унэгуащэм жыхапхъэр къищтэ хуэ-
дэу зищIакъэ, фи къэтэджыжыгъуэ 
хъуауэ аращи, зывмыIэжьэж… пща-
щэхэр и мычэзууэ фымыдыхьэшх - 
«делэ дыхьэшхрилэщ», къыфхужа-
Iэнщ…

 МащIэу къыщIэхуар щIалэ цIыкIуу 
къыщIэкIмэ, абы нэхъ хуэпхъашэт: 
дэнэ щыплъэгъуар е яIуатэу щызэхэп-
хар адыгэ щIалэм апхуэдэ нэмысын-
шагъэ игъэлъагъуэу - Хьэбашэ и пса-
лъэ къэс къару хэлът, и жыIэм 
у фIэкIынкIэ Iэмал имыIэу.

И ныбжьыр илъэс 75-рэ ирикъуху 
школ лэжьыгъэм пэрыта, Псыгуэнсу 
жылагъуэм егъэджэныгъэмрэ щIэ-
ны гъэмрэ я лъабжьэ дахэ щызы-
гъэтIылъа Хьэсанэ Хьэбашэ илъэс   
90-м хыхьэху узыншэу, и Iуэху Iыхьэ 
ищIэжу,  къыбгъэдыхьэм чэнджэщ 
тэмэм иритыфу дунейм тетащ. Ар 
сценэм имыхьа пэтми, цIыхубэм 
 хуищIэн хуей къалэныр зы щIыпIэ и 
дежи щыдэхуакъым.

Класс нэхъыщIэхэм щIэсхэр а зэ-
маным адыгэбзэмрэ литературэмкIэ 
иригъэджащ Щэхъэлы Iэскэр. Ар 
 зауэм ипэ лъэхъэнэм зи цIэ жаIэу 
Налшык дэта Учебнэ городокым ще-
джахэм ящыщт. 

ПэщIэдзэ классыр къэзыуха цIыкIу-
хэр зэуэ дыдихьэхат зауэм ипэ ма-
хуэхэм щыщIэдзауэ и кIэм нэсыху 
хэта, ныбжь зиIэ егъэджакIуэм. Ар 
къытхуэгуапэт, и макъым зригъэIэтуи 
зэхэпхынтэкъым. Арат Iэскэр и урок-
хэм къытхуэмыгъэсу дыщIыпэп лъэр.

ЕгъэджакIуэр къызэрытхэт а зы 
сыхьэтым дыщIигъэджыкIырт гъа-
щIэм къыщытщхьэпэн Iуэхугъуэ куэ-
дым. Урокым хуэмыхьэзыру кIуа 
еджа кIуэр имыгъэукIытэн щхьэкIэ, 
япэщIыкIэ щIэупщIэрт школым къэ-
кIуэн ипэ илэжьа унагъуэ Iуэхухэм. 
Апхуэдэ къабзэу щигъэтIысыжкIэ, и 
адэм е и адэшхуэм теухуа псалъэ 
гуа пэ е къызыхэкIа лъэпкъым теу-
хуауэ къекIуэкI хъыбар гуэрхэм кIэщI 
дыдэу хутепсэлъыхьырт. И классэгъу-
хэм я пащхьэм щримыудыха сабийр 

зэуэ егъэджакIуэм хуэгушхуэрт, и 
дзыхь щIэгъу хъурт, къыкIэлъыкIуэ 
дерсым хуэхьэзыру къызэрыкIуэнми 
хэтт.

Сабийм и дуней щэхум, и гупсысэм 
сыткIи хуэнэIуасэ егъэджакIуэ нэсыр 
къызэрытхэт зы сыхьэтым лэжьы-
гъэм, цIыхугъэм, щэным, напэм те-
ухуа дерс псо ябгъэдилъхьэну хунэ-
сырт.

Уэзджынэр къеуэу Iэскэр къытхуэ-
кIуэу щытлъагъукIэ, классым щIэс-
хэр зэрыщыту дыпежьэрт, дыбгъу-
рыту къыщIэтшэныр ди гуфIэгъуэш-
хуэу. А дакъикъэ зыбжанэри пщIэн-
шэу  игъэ кIуэдыртэкъым абы: япэ 
бгъэдэ лъадэ еджакIуэм и Iэблэр 
иубыдырти, нэхъыщIэмрэ нэхъы-
жьымрэ щы зэбгъурытым и деж 
щхьэж къылъыс увыпIэр зыхуэдэм 
дыщIигъэ джы кIырт. Псалъаблэтэ-
къым ар, ауэ и зы жыIэр сабий 
акъылым къипхъуэтэн хуэдэу психо-
лог нэст.

- Уэ, щIалэ, нобэ дерсым ухуэмы-
хьэзыру укъэкIуащ, ди етIуанэ зэхуэ-
зэм, тIури зыкIи дыхуэмейуэ, ди жа-
гъуэ зэрыщIынщ. Ар хуэфащэкъым 
япэу къуажэм къыдыхьа тракторыр 
дзыхь хуащIу трагъэтIысхьауэ щыта 
уи адэшхуэм, - «дзыхь» псалъэм хи-
къузэурэт зэрыжиIэр.

- СыкъэвмыгъапцIэ, мыхьэзырхэм 
фи Iэр къэфIэти, Iуэхур зытетыр 
къэзвгъащIэ, «узэсэ - сэгъейщ», «чы 
щIыкIэ къыумыгъэшар бжэгъу хъуа 
нэужь къыпхуэгъэшыжынукъым, 
«пцIым лъакъуэ щIэткъым», - зи 
акъы лыр зэрыубыду хуежьа цIы кIу-
хэр псалъэ къэс фIым хуау-                         
щийрт.

Псыгуэнсум и щIэблэм адыгэбзэ 
къабзэ къадекIуэкIыным зи гуа-
щIэшхуэ хэзылъхьа егъэджакIуэ 
нэсхэу Хьэсанэ Хьэбашэрэ Щэхъэлы 
Iэскэррэ хаша щIэныгъэ лъагъуэр 
хэгъуэщэжынукъым. Зым бгъэ-
дэлъым адрейм пищэрт жыпIэну, а 
тIум я зэкъуэтыныгъэр щIэныгъэм и 
лъабжьэ нэс яхуэхъуауэ нобэми къо-
кIуэкI.

ЛЪОСТЭН Музэ.

Закан: «1992 гъэм и шыщ-
хьэуIум и 15-р гугъапIэ нэхум 
и махуэ хъуат. А махуэм дэ 
къыдгурыIуат Кавказ бгыж ь-
хэм адэкIэ къыщыс ди 
къуэш хэм дэ щхьэкIэ лъы 
ягъэжэну зэрыхьэзырыр. Ап-
хуэдэ зэкъуэувэныгъэм и уа-
сэр, и мыхьэнэр къэлъытэ-
гъуейщ». 

Мы махуэхэм Абхъаз Рес-
публикэм и Жылагъуэ пала-
тэм къыщыпсэлъащ Абхъаз 
анэ хэм я зэгухьэныгъэм и 
унафэщI, Абхъазым и лIы-
хъужь Тарбэ Азрамет и анэ 
Кичбэ Гули. Абы жиIащ кав-
каз анэхэм щIалэ хэкупсэхэр 
зэрагъэсар, ахэр пэжыгъэм, 
за хуагъэм къыщ хьэщы жы-
ным хуэхьэзыру зэрыпсэур. 
Гу ли игу къигъэкIыжащ анэ-
хэм я зэгухьэныгъэр къызэ-
рагъэпэща нэужь, Кавказ 
Ищ хъэрэм и хэгъэгухэм зэ-
рыкIуар, Абхъазым щыхэ-
кIуэдахэм я анэхэм зэрахуэ-
зар, щIалэхэр щыщIалъхьа 
щIыпIэхэм зэрыщыIар.

Абхъазхэм я деж пщIэшхуэ 
щызиIэ, абыхэм иджыри бы-
дэу япыщIа Сосналы Сулъ-
тIан и щхьэгъусэ Любэ игу 
къигъэкIыжащ, дзэлI цIэ ры-
Iуэр Абхъазым кIуэну щежьа 
махуэр. 

- ШыщхьэуIум и 14-р мэ-

ремт, а махуэм хъыбарыр 
къы зэрыIуу СулътIан пщIан-
тIэм къыдэкIауэ щытащ цIы ху  
23-рэ и гъусэу. Ахэр автобус-
кIэ Гудаутэ кIуащ. ЗэрыжаIэ-
жамкIэ, хуабжьу шынагъуэт 
икIи гугъут абхъаз щIына-
лъэм а махуэм уихьэну. Ауэ 
къателъалъэ шэ къэуэ жым 
нэхърэ нэхъ Iейуэ Сулъ тIан 
зытегузэвыхьыр бийр къы-
зытеуа абхъазхэм я щы-
тыкIэрт, я гум илъырт, дэIэ-
пыкъуэгъу яхуэкIуэхэр къа-
зэрыщыхъунурт, куржыхэм 
акъылэгъу ядэхъун-ядэмы-
хъунырт. 

Гудаут митинг щекIуэкIыу 
ирихьэлIащ адыгэ гупыр. 
ЗылI абхъазыбзэкIэ къэпса-
лъэрт. Зыкъом дэкIри, абы 
еда Iуэхэр къызэщIэпIейте-
ящ, къэпсалъэм пэрыуэу хуе-
жьахэщ. Къэбэрдейм икIа 
цIыху 23-м ящыщ Сосрэн 
Владимир щIэупщIащ лIым 
жиIэр хузэрадзэкIыну. ИкIи 
абдеж щытхэм къыжраIащ 
къэпсалъэм абхъазым иIэ Iэ-
малымрэ къарумрэ дзыхь 
зэрытримыщIэр, бийр Iэ-
щэкIэ фIыуэ зэрызэщIэузэ-
дам, и лъэпкъыр къыхагъэ-
щIэным зэрыригузавэр, икIи 
абы къыхэкIыу куржыхэм 
яхуэзэн, епсэлъэн хуейуэ 
къызэрилъытэр. 

Ауэ цIыхубэр къигъэгуб-
жьат куржыхэр къазэрыте-
уам , лъы зэрагъэжам, ар 
къызэрыхуамыгъэгъунур жа-
Iэу арат. Ар зэрызэхихыу, 
Вла димир утыкум ихьэщ, 
къэпсалъэр иригъэкIуэ-
тэкIри, жиIат: «Абхъазхэ, фи 
къуэшхэр мо къуршыщхьэм 
къы зэпрокI, гъуэгу тетщ, 
куэд мыщIэу къэсынущ. Фы-
къимыкIуэт, фэ фи закъуэ-
къым, дэ дывигъусэщ!». Абы 
щыгъуэм гупыр зыуэ къы-
зэрыIэтат я гуфIэгъуэр къа-
гъэлъагъуэуи, ар куэдрэ Су-
лътIан жиIэжащ. 

Сосналы Любэ къызэхуэса-
хэм ягу къигъэкIыжащ а щIы-
налъэм зэуэну кIуа адыгэ 
щIалэхэм: «Нобэ щыщIэдза-
уэ абхъазу дыфлъытэ», - пса-
лъэхэр тхьэрыIуэ папщIэу 
жаIэу зэрыщытар. 

Къару лъэщ яхуэхъуащ 
а хэр абхъазхэм. Пэжыр, зэ-
къуэшыныгъэр, захуагъэр 
те кIуэри, Апсным иIуэтэжащ. 

НЭЩIЭПЫДЖЭ Замирэ.

Археологиер тхыдэ щIэныгъэм и гуэдзэнщ. 
Зэреджэр алыджыбзэм къытехъукIащ, arc-
haios - пасэрей, logos – егупсысыкIэ, зыгуры-
гъэIуэкIэ мыхьэнэхэр къызэрыкI псалъэхэу 
зэхэтщ. 

ЗЭМАН жыжьэу блэкIахэм къыщекIуэкIахэр, 
щыпсэуахэм щагъэхъахэр зыхуэдам дезыгъэ-
гупсысыж, уеблэмэ ахэр ди нэгу къыщIэзыгъэу-
вэжыф IэщIагъэ-щIэныгъэм гулъытэ хэха хуащI 
щыхъуа шыщхьэуIум и 15-р мы зэманым щагъэ-
лъапIэ Урысей Федерацэм, Белоруссием, Къэ-
захъстаным.  

Дызытепсэлъыхь Iуэхум, «Археологием и 
махуэ»-м, и къежьэкIэ хъуам ехьэлIауэ гу-
къэкIыж зэхуэмыдэхэр щыIэщ. Япэрейм и гугъу 
тщIынщи, ЩIэныгъэхэмкIэ Урысей Академием 
и академик Янин Валентин зэрыжиIэжымкIэ, 
Хэку зауэш хуэр иджыри къэмыхъеяуэ, Новго-
род къа лэм и Iэхэлъахэм щIытI лэжьыгъэхэр 
щра гъэ кIуэкIырт. Зэгуэрым, шыщхьэуIум и 
 15-м, археолог ныбжьыщIэхэм я зыр, и гушыIэр 
япэ иригъэщу, щIэупщIат жаIэ, зыпэрыт IэнатIэр 
гъэ лъэпIэным теухуауэ махуэ хэха алъандэрэ 
щIамыIэм ехьэлIауэ. Ар зэхэзыха нэхъыжьхэм я 
зым сэмэркъэу щIыкIэу, псори зэрызэхэту зы-
къызэкъуихри, «нобэ хъунукъэ?» жиIат…

Пэжыр нэхъ зи тегъэщIапIэу дэ къэтлъытэ 
къы кIэлъыкIуэ гукъэкIыжыр пыщIащ совет ар-
хе олог цIэрыIуэ Пассек Татьянэ 1947 - 1968 гъэ-
хэм  иригъэкIуэкIа  щIэныгъэгуэдзэ зекIуэ зыб-
жа нэм. ЖытIэнур арамэ, а бзылъхугъэр тхыдэм 
и лъэхъэнэ жыжьэу неолитыр, энеолитыр, дом-
беякъыр зи тепщэу щыта лIэщIыгъуэхэр Евро-

пэм и Ипщэ-КъуэкIыпIэмкIэ зэрыщекIуэкIар 
джы ным кIэ IэщIагъэлI нэсу дуней псом зыкъы-
щигъэлъэгъуат. КъызэраIуэтэжымкIи, къыдэ ла-
жьэхэм Пассек Татьянэ апхуэдизу пщIэ къыхуа-
щIырти, къыщалъхуа шыщхьэуIум и 15-р, аб-
дежым щыщIэдзауэ, Археологием и махуэу 
гъэлъэпIэн зэрыхуейр къызэдыхалъхьат.   

 
Махуэр щагъэлъапIэр 

Гу зэрылъытэгъуафIэщи, зи гугъу тщIы Iуэхур 
зрихьэлIэр гъэм и зэблэкIыгъуэу губгъуэм хуиту 
ущит хъу лъэхъэнэрщ. Абы къыхэкIыуи, а IэщIа-
гъэм ирилажьэхэм ящыщ куэдым я махуэр 
зекIуэм зэдыхэту ягъэлъапIэ. 

Археологым и махуэм гулъытэ хэха щыхуащI 
тхылъ хъумапIэхэм, тхыдэм пыщIа музейхэм, 
институтхэм, нэгъуэщIхэми.  

Гу лъытапхъэщ 
«Археологие» фIэщыгъэм псом япэу узыщри-

хьэлIэр Пасэрей Алыджым и философ цIэрыIуэу 
щыта Платон къызэринэкIа и щIэныгъэ лэжьы-
гъэхэрщ, къызэрыщыкIуэри «блэкIам теухуауэ 
щыхьэт узытехъуэфыну Iуэтэжхэр» егупсысы-
кIэм хуэкIуэущ. 

Тхыдэ мыжыжьэм къызэрыхэщыжымкIэ, 
Уры сейм и пащтыхьу щыта Пётр Езанэм унафэ 
ищIат езыр зи тепщэ къэралым и щIыналъэм зэ-
ман блэкIахэм я щIэину къыщагъуэт хьэп-
шыпыжьхэр и уардэунэм кърахьэлIэн зэрыхуейм  
ехьэлIауэ, и къыхуеджэныгъэр зыгъэзащIэ дэт-
хэнэми тыгъэ лъапIэхэмкIи егуэпылIэну къигъэ-
гугъэу.     

 КЪУМАХУЭ Аслъэн.

Абхъазыр зыхъумахэм я фэеплъ махуэм къы кIэ лъы-
кIуэу Сыхъум щагъэлъапIэ я фIэфIыныгъэкIэ абы 
щызэуахэм я махуэр. Ди къуэш республикэм и тхыдэм и 
напэ кIуэцI нэхъ хьэлъэхэм ящыщ зы махуэм 
къыкIэлъыкIуэу къэунэхуа махуэр, шыщ хьэу Iум и 15-р, 
абхъаз лъэп къым, хэкум дежкIэ лъапIэщ. Илъэс 30 ипэкIэ 
щIыпIэм ихьащ ма мы рыгъэм папщIэ зи псэр зыты ну 
хьэзыр, къуэш пэ лъытэу якъуэува щIалэхэр. Дауи, псом 
япэ ирагъэщыр адыгэ зауэлI, Абхъаз Республикэм и ЛIы-
хъужь, генерал Сосналы СулътIанщ. Ап хуэдэуи сэлэтхэм 
я бжыгъэр нэхъыбэ щIыным, я къарур нэхъ лъэщ хъуным 
я гуащIэ халъхьауэ ноби ящыгъуп щэркъым Щэныбэ 
Мусэ, Нало Заур, Къалмыкъ Юрэ, Акъбащ Борис сымэ. 



Къэбэрдей-Балъкъэрыр 
1922 - 2022 гъэхэм

ИIэ фIыр игъэбагъуэрэ зыхуэны-

къуэр зэригъэпэщу зы лIэщIыгъуэ-
кIэ къэгъуэгурыкIуа республикэм 
тхыдэ къулей икIи гъэщIэгъуэн иIэщ. 
ЛъэхъэнэкIэ зэпыбудми, илъэс бжы-
гъэкIэ къэппщытэжми, ди лъахэр 
фIым щы хуэмыпабгъэ, зыужьыны-
гъэм и лъа гъуэм щытемыта къэхъуа-
къым. Пэжщ, лъэпощхьэпо куэд 
щыIууащ а гъуэгуа нэ кIыхьым, ауэ 
фIым Iейр зэригъэ зэхуэжу, мыхъу-
мыщIагъэм Iуэху гъуэфI хэр къыкIэ-
лъыкIуэу екIуэкIащ. 

Ипэ дыдэм къыщыщIэддзэрэ дэф-
тэр хэм къытхуаIуэтэжхэр и лъаб-
жьэу илъэс бжыгъэхэм дриплъэжмэ, 
гъэ щIэгъуэн куэд къэтщIэнущ. 

Фи пащхьэ итлъхьэ лэжьыгъэр 
зэхуэ зыхьэсар Къэбэрдей-Балъ-
къэрым Гуманитар къэхутэныгъэ-
хэмкIэ и къэрал институтырщ, проек-
тым и унафэщIыр тхыдэ щIэныгъэ-
хэм я доктор, профессор, КъБР-м 
щIэныгъэхэмкIэ щIыхь зиIэ и лэ-
жьакIуэ Дзэмыхь Къасболэтщ.

1922 гъэм щIышылэм и 16-м 
 РСФСР-м и ВЦИК-м и Президиумым 
декрет къищтащ Къэбэрдей-Балъкъэр 
автономнэ областыр къызэрызэра-
гъэпэщымкIэ. Къэбэрдеймрэ Балъ-
къэ рымрэ Бгылъэ автоном республи-
кэм къыхагъэкIыжри, 1922 гъэм шыщ-
хьэуIум и 17-м а тIур зэрызыхагъэ-
хьэжым теухуа унафэр къыдагъэкIащ 
РКП (б)-м и Къэбэрдей обкомымрэ Ба-
лъкъэр оргбюромрэ. 1922 гъэм фо-
кIадэм и 6-м исполком зэгуэтым IэIэт-
кIэ щыхахащ Къалмыкъ БетIал, абы и 
къуэдзэу ягъэуващ Энеев М., Фаддеев 
Ф., Боровицкий И. секретару хахащ. 

1922 гъэм дыгъэгъазэм и 6 - 9 ма-
хуэхэм Советхэм я япэ област съездыр 
Налшык щекIуэкIащ. Абы щыгъуэм 
Къэбэрдеймрэ Балъкъэрымрэ зы 
авто ном областу зэрызэгухьэжыр, 
РСФСР-м зэрыхэтыр иджыри зэ щIа-
гъэбыдэжри, экономикэ зыужьыны-
гъэм, цIыхухэм щIэныгъэ егъэгъуэты-
ным, узыншагъэр егъэфIэкIуэным те-
ухуа Iуэхухэм тепсэлъыхьащ икIи цIыху 
30 зыхэт Облисполком хахри, Къал-
мыкъ БетIал унафэщIу ягъэуващ. 

1923 гъэм фокIадэм и 23-м Къэбэр-
дей-Балъкъэрым и Советхэм я III съез-
дым унафэ къыщащтащ ЕджапIэ къа-
лэ цIыкIу Налшык къыщызэIуахыну, 
аращ япэ дыдэу Къэбэрдей-Балъ къэ-
рым къыщызэIуаха еджапIэр. 1924 
гъэм и мазаем IуэхущIапIэм Ленин и 
цIэр зезыхьэ еджапIэ къалэ цIыкIу 
фIа щащ (ЛУГ). Абы хыхьэу лэжьэн 
щIидзащ Пионерхэм я унэм, совпарт 
школым, педтехникумым, мэкъумэш 
Iэ щIагъэхэм щыхурагъаджэ техни-
кумым. 1931 гъэм ЛУГ-р еджапIэ щхьэ-
хуэ-щхьэхуэу ягуэшащ. 

1926 гъэм щIышылэм и 6-м Къэбэр-
дей-Балъкъэр облисполкомым и уна-
фэкIэ и бжэхэр зэIуихащ ЩIэныгъэ-
къэхутакIуэ институтым. 

1930 гъэм и накъыгъэм ВКП (б)-м и 
Къэбэрдей-Балъкъэр обкомым и Япэ 
секретару хахащ Къэбэрдей-Балъкъэ-
рым и жылагъуэ, политикэ лэжьа-
кIуэшхуэ Къалмыкъ БетIал (1893-1940). 

1930 гъэм бадзэуэгъуэм и 25-м  ВКП 
(б)-м и ЦК-м унафэ къыдигъэкIащ 
1930-1931 гъэ еджэгъуэм ирихьэлIэу 
къа лэхэмрэ къуажэхэмрэ пэщIэдзэ, 
илъэ сибл еджапIэхэр къызэрагъэ пэ-
щыну. Абы ирихьэлIэу еджапIэхэр зэ-
рау хуэн ахъшэ къаIэрыхьэу хуежьащ, 
пщыхэмрэ уэркъхэмрэ я унэшхуэхэм 
сабийхэр щрагъаджэу яублащ, уна-
гъуэ хуэмыщIахэм къахэкIа сабийхэм 
ядэ Iэпыкъун щIадзащ. 1932 - 1933 гъэ-
хэм зи школ кIуэгъуэ хъуахэр еджапIэм 
екIуалIэрт, апхуэдэ IуэхущIапIэу 247-рэ 
къызэIуахауэ ныбжьыщIэ мин 37,9-рэ 
щеджэрт. 

1932 гъэм щIышылэм и 2-м округхэр 
район зэращIыжым теухуа унафэ къы-
дэ кIащ икIи Налшык, Балъкъэр, Ба-
хъсэн, Нагорнэ, Прималкинскэ, Мало-
Кабардинскэ, Аруан округхэр район 
ящIащ Къэбэрдей-Балъкъэр облис-
полкомым и Президиумым и унафэкIэ. 

1932 гъэм Къэбэрдей-Балъкъэрым и 
тхакIуэхэм я IуэхущIапIэ япэу къызэра-
гъэпэщащ, адыгэ, балъкъэр, урыс 
секцэхэр иIэу. 

1932 гъэм мэкъуауэгъуэм и 7-м Гор-
скэ педагогикэ институтыр тIууэ зэха-
гъэкIри, Къэбэрдей-Балъкъэр, Ищхъэ-
рэ-Осетие пединститут ящIащ. 
 Къэ бэр дей-Балъкъэр къэрал пе динс-
ти  ту тыр зыщIэсын унэ Налшык ща у -
хуэхукIэ, ар Псыхуабэ дэтащ.

1933 гъэм «КъаруущIэ» (адыгэбзэ-
кIэ), «Къабарты-Малкъар» (балъкъэ-
рыбзэкIэ), «Кабардино-Балкария» 
(уры сыбзэкIэ) литературэ альманах-
хэр къыдэкIын щIадзащ. 

1933 гъэм жэпуэгъуэм и 1-м «Ка-
бардинка» Къэбэрдей-Балъкъэр ан-
самблыр къызэрагъэпэщащ. ЛУГ-м 
къы щызэIуахащ лъэпкъ гъуазджэмкIэ 
с тудие. 

1934 гъэм щIышылэм и 4-м  КъБАО-м  
япэ дыдэу Ленин орденыр къратащ. А 
дамыгъэ лъапIэр къыпэкIуащ колхоз-
хэр къызэгъэпэщыным, зегъэужьы-
ным хуэунэтIауэ щIыналъэм щекIуэкI 
лэжьыгъэм. 

1935 гъэм адыгэ, балъкъэр усакIуэ-
хэм я IэдакъэщIэкIхэр щызэхуэхьэса 
япэ тхылъыр дунейм къытехьащ. 

1935 гъэм къэбэрдей, балъкъэр 
 театр студиехэр Луначарскэм и цIэр 
зезыхьэ театр гъуазджэхэмкIэ къэрал 
институтым къыщызэIуахащ. А гъэм и 
ба дзэуэгъуэ - шыщхьэуIу мазэхэм 
Моск ва ягъэкIуэну еджакIуэхэр къыха-
хащ. 

1936 гъэм Бахъсэн гидроэлектро-
станцыр яутIыпщащ. Абы иджы элек-
трокъарукIэ къызэригъэпэщырт про-
мышленнэ предприятэхэр, совхозхэр, 
къалэхэмрэ районхэмрэ. Бахъсэн 
 ГЭС-м икIыу, Псыхуабэрэ Мэшыкъуэрэ 
то кыр яIэрыхьащ, Псыхуабэрэ Минвод-
рэ электромафIэгукIэ зэпащIащ, Кис-
ловодск, ЕссэнтIыгу, Железноводск 
зыгъэпсэхупIэхэр къызэщIиубыдэу. 

1936 гъэм щэкIуэгъуэм и 1-м Урыс 
къэрал дра мэ театрыр къызэIуахащ. 
Абы и репертуарыр тегъэпсыхьат гъа-
щIэщIэр зыухуэхэм. 

1936 гъэм дыгъэгъазэм 5-м СССР-м 
и Конституцэр къащтащ. 

1937 гъэм Къэбэрдей-Балъкъэр къэ-
рал педагогикэ институтыр Псыхуабэ 
кърахыжри, Налшык къахьыжащ. Абы 
ирихьэлIэу лэжьэн щIадзат Конститу-
цэм къыщыхьа хабзэхэми. ЦIыхухэр 
зыщыщ лъэпкъ, яIыгъ дин емылъыта-
уэ, пщIэншэу щIэныгъэ зрагъэгъуэты-
ну хуит хъуащ.

1937 гъэм накъыгъэм и 1-м Къэбэр-
дей колхоз-совхоз театрыр къызэра-
гъэпэщащ. Аращ лъэпкъ драматур-
гием  зиужьыным лъабжьэ хуэхъуари. 
1939 гъэм «Мэжидрэ Марьятрэ пьесэр 
ягъэуващ, абы къыкIэлъыкIуащ Шор-
тэн Аскэрбий и «Батыр и къуажэр» дра-
мэр. 

1937 гъэм мэкъуауэгъуэм и 24-м 
Къэ бэрдей-Балъкъэр АССР-м и Конс-
титуцэр къащтащ. Иджы ди лъахэм 
игъуэ тащ езым и хабзэубзыху 
къулыкъу щIапIэ – Совет Нэхъыщхьэ. 

1939 гъэм мазаем и 1-м Къэбэрдей 
къэрал хорыр япэу утыку къихьащ. 
Абы хуабжьу елэжьащ лъэпкъ гъуаз-
джэм зиужьыным зи гуащIэ ин хэ зылъ-
хьахэу Авраамов А., ЩоджэнцIыкIу 
Алий сымэ. 

1939 гъэм щэкIуэгъуэм и 8-м Балъ-
къэр колхоз-совхоз театрыр къызэра-
гъэпэщащ, а махуэ дыдэми япэ спек-
таклыр ягъэлъэгъуащ. 

1940 гъэм шыщхьэуIум и 3-м Балъ-
къэр къэрал хорыр къызэрагъэпэ-
щащ. А гъэм и етIуанэ илъэс ныкъуэм 
адыгэ хэри балъкъэрхэри зэхагъэ хьэж-
ри, Къэбэрдей-Балъкъэр къэрал хо-
рыр къэунэхуащ. 

1940 гъэм и фокIадэм Тырныауз 
лэжьэн щыщIидзащ вольфрам-мо-
либден комбинатым. Ар цIыху мини 
6,5-рэ щылажьэ предприятэ лъэрызе-
хьэ хъуащ, къыщIигъэкI гъущIхэкIхэр 
IуэхущIапIэ мини 10-м нэблагъэм ира-
гъашэу. Комбинатым Совет къэралы-
гъуэм и промышленностым и зыу жьы-
ныгъэм хэлъхьэныгъэшхуэ хуищIащ.

1940 гъэм жэпуэгъуэм 26-м Къэбэр-
дей, Балъкъэр къэрал драмэ театрхэр 
къызэIуахащ. 

1941-1945 гъэхэм Хэку зауэшхуэм хэ-
тащ Къэбэрдей-Балъкъэрым и цIыху 
мин 70-м нэблагъэ. Абыхэм ящыщу 
мин 40-м къагъэзэжакъым. ЦIыху мин 
12-р орденхэмрэ медалхэмкIэ ягъэпэ-
жащ, цIыху 33-р Совет Союзым и лIы-
хъужь хъуащ. 

1941 гъэм жэпуэгъуэм и 25-м 
 СССР-м  ЗыхъумэжыныгъэмкIэ и къэ-
рал комитетым и унафэкIэ, Зыхъумэ-
жыныгъэмкIэ Налшык комитет къызэ-
Iуахащ, зауэм  ехьэлIа хуэIухуэщIэхэр, 
армэмрэ флотымрэ зыхуэныкъуэхэр 
къызэригъэпэщын папщIэ. 

1941 гъэм и шыщхьэуIу-щэкIуэгъуэ 
ма зэхэм гъуазджэм и лэжьакIуэ цIыху 
цIэ рыIуэхэм я унагъуэхэр я гъусэу къа-
шат Налшык, зэхэуэ гуащIэ щекIуэкI 
щыпIэхэм кърашри. Псалъэм папщIэ, 
режиссёр Немирович-Данченкэ, ком-
позитор Прокофьев Сергей сымэ за-
уэм  и пэщIэдзэм Налшык дэсащ.

1941 гъэм щэкIуэгъуэм и 13-м Къэ-
бэрдей-Балъкъэр шууей дивизэр къы-
зэрагъэпэщыну унафэ къащтауэ щы-
тащ. 1942 гъэм накъыгъэм и 2-м шуу-
дзэр Дзэ Плъыжьым хагъэхьэгъащ. 

1942 гъэм бадзэуэгъуэм и 25-м ще-
гъэжьауэ 1943 гъэм жэпуэгъуэм и 9 
пщIондэ Кавказым зэхэуэ гуащIэхэр 
ще кIуэкIащ. Фронтым Къэрэшей-
Шэр джэсым, Къэбэрдей-Балъкъэ-
рым, Шэшэн-Ингушым, Ищхъэрэ-Осе-
тием зыщиубгъуат. А щIыналъэхэм ис 
лъэпкъхэм я зэкъуэтыныгъэрщ Кав-
казыр нэмыцэ зэрыпхъуакIуэхэм къа-
IэщIэзыхар. Дзэ Плъыжьыр я дэIэпы-
къуэгъути, Гитлер и цIыхухэм я мурад-
хэр зэтракъутащ. Абы къигъэлъэгъуащ  
СССР-м и хэгъэгухэри и цIыхухэри я хэ-
кур яхъумэныжыным зэрыхуэпабгъэр, 
зэкъуэту бийм зэрыпэщIэтыфыр. Къэ-
бэрдей-Балъкъэрыр къапщтэмэ, 
лъэп къыу исыр зылI и быну зэкъуэу-
вауэ текIуэныгъэм щIэзэурт, зы дивизэ 
псо къызэригъэпэщри, фронтым Iуи-
гъэхьат. 

1943 гъэм щIышылэм и пэщIэдзэм 
Къэ бэрдей-Балъкъэрыр фашистхэм 
къы IэщIахыжащ. 

1943 гъэм и мазаем Къэбэрдей-
Балъ къэр къэрал филармониер къы-
зэIуахащ. 

1944 гъэм гъатхэпэм и 8-м Балъкъэр 
лъэпкъыр залымыгъэкIэ и хэкум ира-
шащ. Ауэ КПСС-м и XX съездым 
пэжым гъуэгу щигъуэтыжащ.

1952 гъэм япэ къэбэрдей оперэ сту-
дием еджэн къиухащ. 1946 гъэм щы-
щIэдзауэ 1956 гъэ пщIондэ Ленинград 
консерваторэр ди республикэм щыщу 
цIыху 38-м къаухащ. Ахэрауэ жыпIэ 
 хъунущ республикэм и щэнхабзэ 
зыужьыныгъэм, къэбэрей-балъкъэр 
макъамэм и лъабжьэр зыгъэтIылъар. 
Еджэн къаухри, хэгъэгум къагъэзэ-
жащ музыкэмкIэ щIэныгъэ зыбгъэ-
дэлъ хэу ХьэхъупащIэ Хь., Ерчэн Л., 
Блэнауэ Б., Къуэдзокъуэ В., Къардэн 
Хь., Хьэсанэ М., КIэрэф Хь., Сокъур В., 
Сэкрэк Хь., КIуащ В., Шэрий И., 
КIуэкIуэ М., Нэфлъашэ Н., Балэ М. 
сымэ. 

1956 гъэм Налшык музыкэ уичили-
щэр къыщызэIуахащ. Иджы ди респуб-
ликэм иIэ хъуат макъамэ лъагэм щы-
хуе джэн IуэхущIапIэ. 

1956 гъэм Къэбэрдей-Балъкъэрым и 
СурэтыщIхэм я союзыр къызэIуахащ. 

1957 гъэм гъатхэпэм и 28-м балъ-
къэр лъэпкъым и автономиер зэфIа-
гъэувэжащ. Партым и XX съездым 
къыщащта унафэхэм ящыщщ цIыху 
щхьэхуэ мыхъуу, лей къызытехьа 
лъэпкъхэри я хэку итIысхьэжыну зэры-

хуитыр. Балъкъэрхэм къыщагъэзэ-
жым, Къэбэрдей АССР-р Къэбэрдей-
Балъкъэр АССР ящIыжауэ щытащ. 

1957 гъэм мэлыжьыхьым и 5-м 
 СССР-м и Министрхэм я Советым 
унафэ къыдигъэкIащ Пединститутым 
Къэ бэрдей-Балъкъэр къэрал универ-
ситет къыщызэIуахыну иту. Абы щхьэу-
сы гъуэ хуэхъуащ щIыналъэм про-
мышленностым, мэкъумэш IэнатIэм, 
щэнхабзэм зэрызыщиужьым къыхэ-
кIыу, Iэ щIа гъэлIхэр гъэхьэзырын зэры-
хуейр. ФIэ кIыпIэ имыIэу гъэхьэзырын 
хуейт ухуа кIуэхэр, инженерхэр, агро-
номхэр, зоотехникхэр. КъБКъУ-м и япэ 
ректору ягъэуващ Бэрбэч ХьэтIутIэ. 

1957 гъэм гъэм бадзэуэгъуэм и 4-м 
СССР-м и Совет Нэхъыщхьэм и Прези-
диумым и унафэкIэ, Къэбэрдей-Балъ-
къэр АССР-м етIуанэу къыхуагъэфэ-
щащ Ленин орденыр. 

1957 гъэм Къэбэрдей-Балъкъэрым 
япэу къыщызэIуахащ телевиденэ сту-
дие. 

1960 гъэм къызэIуахауэ щытащ Куль-
турно-просветительскэ училищэр. Абы 
щыгъуэм республикэ псом зэчий зыб-
гъэдэлъ ныбжьыщIэхэр къыщыхахат 
гъуазджэм, щэнхабзэм хуагъэсэн па-
пщIэ. А училищэр япэ къэзыухахэм 
щэн хабзэ дунейм щыцIэрыIуэ куэд 
къа хэкIащ. 

1960 гъэм мазаем и 15-м Къэбэрдей-
Балъкъэрым и Композиторхэм я со-
юзми и бжэхэр зэIуихащ икIи 80 гъэхэм 
ирихьэлIэу ар РСФСР-м и Композитор-
хэм я союзым и къудамэ нэхъ инхэм 
ящыщ хъуащ. Абы хэтт композитор 
 15-рэ музыковеду 2-рэ. 

1964 гъэм мэлыжьыхьым и 28-м 
ягъэ лъэгъуауэ щытащ «Лалуцэ» 
лъэпкъ балетыр. Мис ар и къыщIэдза-
пIэу къэплъытэ хъунущ Музыкэ теат-
рым. ИлъэситI дэкIри абы къыкIэ-
лъыкIуащ «Дахэнагъуэ» балетыр. 

1965 гъэм ирихьэлIащ къафэмрэ 
уэрэд хэмкIэ Къэбэрдей-Балъкъэр 
къэ  рал ансамблым къэфакIуэхэр къы-
хагъэкIыу «Кабардинка»-р щхьэхуэу 
уты ку къыщихьар. Ансамблым хэта уэ-
рэджыIакIуэхэр хор щхьэхуэу ягъэп-
сащ. 

1967 гъэм екIуэкIащ Щэнхабзэм и 
лэ жьакIуэхэм я япэ республикэ съез-
дыр. Абы щаубзыхуащ щэнхабзэм и 
зыу жьыныгъэм папщIэ щIапхъэ псо-
ри. Мы Iуэхум теухуауэ къалэн куэд 
дыдэ зыгъэзэщIахэм, нобэ щэнхабзэ 
IуэхущIапIэу Налшык дэтым я нэ-
хъыбэр езыгъэщIахэм ящыщщ Ефэн-
ды Джылахъстэн. 

1968 гъэм мазаем и 28-м Къэбэр-
дей-Балъкъэр музыкэ театрыр къы-
зэIуахащ. Ар сэбэп хъуащ оперэщIэхэр, 
балетыщIэхэр, музыкэ комедиехэр ду-
нейм къытехьэнымкIэ.

1971 гъэм фокIадэм и 1-м Къэбэр-
дей -Балъкъэрым щагъэлъэпIащ 
КъБАССР-р  къызэрызэрагъэпэщрэ 
илъэс  50 зэрырикъур. А гъэм шыщ-
хьэу Iум и 31-м СССР-м и Совет Нэ-
хъыщ хьэм и Президиумым и УнафэкIэ 
ди лъахэм орден ещанэр – Октябрь Ре-
волюцэм и орденыр – къыхуагъэфэ-
щауэ щытащ. А зэманым ирихьэлIэу 
КъБАССР-м и ныпым иджыри зы да-
мыгъэ къытехутащ – Лъэпкъ зэныб-
жьэгъугъэм и орденыр. 

1981 гъэм Къэбэрдей-Балъкъэрым и 
ли тературэмрэ гъуазджэмрэ я ма-
хуэхэр Москва щокIуэкI, республикэм и 
автономиер илъэс 60 зэрырикъум и 
щIыхь кIэ. Къэбэрдей-Балъкъэрым 
хуэ  гъэп са кинофестивалым щагъэ-
лъэгъуащ «Приэльбрусье», «Курорт 
Нальчик», «Лавина с гор», «Наездник 
из Кабарды» фильмхэр, нэгъуэщIхэри. 
Москва зыкъыщигъэлъэгъуащ Къэ-
бэрдей-Балъкъэр симфоние оркестр-
ми, ди сурэтыщIхэм я IэдакъэщIэкIхэм 
я гъэлъэгъуэныгъи щекIуэкIащ абы. 

1981 гъэм мэкъуауэгъуэм и 25-м 
 СССР-м и Совет Нэхъыщхьэм и Прези-
диумым унафэ къыдигъэкIащ Къэбэр-
дей-Балъкъэр Агромелиоративнэ ин-
ститут къызэгъэпэщыным и IуэхукIэ. 
Абы лъабжьэ хуэхъуащ КъБКъУ-м 
 мэкъумэшымрэ механизацэмрэ и фа-
культетхэр. ЕджапIэщIэ къызэIуахам и 
къалэн нэхъыщхьэр «Агрономия», 
«Зо отехния», «Механизация сельского 

хозяйства», «Гидромелиорация», «Ме-
ханизация гидромелиоративных ра-
бот» IэнатIэхэмкIэ IэщIагъэлIхэр гъэ-
хьэ зырынырт. Мэкъумэш институтым 
и япэ ректору ягъэуващ биологие щIэ-
ныгъэхэмкIэ доктор, профессор 
ФиIэпщэ Борис. 

1990 гъэм гъатхэпэм и 18-м 
 КъБАССР-м и Совет Нэхъыщхьэм и 
хэхыныгъэхэр екIуэкIащ.

1991 гъэм щIышылэм и 31-м Къэбэр-
дей-Балъкъэрым къэралыгъуэ иIэным 
теухуа декларацэр къащтащ. Иджы ар 
1936 гъэ лъандэрэ зытет автоном рес-
публикэм къытекIыу, къэралыгъуэ иIэу 
адэкIэ зиужьыну, адыгэбзэр, балъ-
къэрыбзэр, урысыбзэр къэралыбзэу 
щызекIуэну, ис лъэпкъ псори щызэхуа-
гъадэу псэуну хуитыныгъэ иIэт. 

1991 гъэм шыщхьэуIум и 19-м 
 СССР-м  КъызэрымыкIуэ щытыкIэхэм-
кIэ къэрал комитет (ГКЧП) къыщызэра-
гъэпэщащ. СССР-м и Президент Гор-
бачёв Михаил трагъэкIащ. Комитетым 
къалэн зыщищIыжат къэралым и эко-
номикэ, политикэ Iуэху екIуэкIахэр зэ-
пIэ зэрыт ищIыжыну. 1991 гъэм шыщ-
хьэуIум и 22-м ГКЧП-м хэтхэр яубы-
дащ. А махуэхэм екIуэкIа Iуэхугъуэхэм 
кърикIуащ СССР-р лъэлъэжынри. 

1992 гъэм щIышылэм и 5-м Къэбэр-
дей-Балъкъэрым япэ президент хэхы-
ныгъэхэр щекIуэкIащ. Президенту ха-
хащ КIуэкIуэ Валерий Мухьэмэд и  къуэр. 

1922 гъэм и гъатхэпэм и 10-м зэхэ-
тащ Республикэм и Совет Нэхъыщхьэм 
и еханэ сессием и зэIущIэ. Абы 
 КъБАССР-р КъБР-кIэ щызэрахъуэ-
кIащ, Къэ бэрдей-Балъкъэр Республи-
кэм и Министрхэм я Советым и уна-
фэщIу  Черкесов Георгий щыхахащ. 
Уры сей Федерацэм хэт Къэбэрдей-
Балъ къэр Рес пуб ликэм и къэрал ста-
тусыр иджы рей мардэм изагъэу зэра-
гъэзэхуащ. 

1992 гъэм бадзэуэгъуэм и 11-м Къэ-
бэрдей-Балъкъэрым, Къэрэшей-Шэр-
джэсым, Адыгейм зэрызэдэлэжьэнум 
теухуа зэгурыIуэныгъэ зэдащIащ. Абы-
хэм я нэIэ щIэтынут хэгъэгу зэпэщхьэ-
хуи щым я псэукIэм, экономикэм, 
лъэпкъ зэхущытыкIэм теухуа Iуэхугъуэ-
хэр. 

1992 гъэм бадзэуэгъуэм и 31-м 
Гъуаз джэхэмкIэ Кавказ Ищхъэрэ къэ-
рал институтым и бжэхэр зэIуихащ. 

1993 гъэм дыгъэгъазэм и 12-м 
 КъБР-м и Парламентым хэхыныгъэхэр 
щекIуэкIащ. Абы япэу палатитI лэжьэн 
щыщIидзащ – ЛIыкIуэхэм я советрэ 
Рес публикэм и советрэ. Илъэситху пIа-
лъэкIи лэжьэну яубзыхуащ. Республи-
кэм и советым депутат 36-рэ хэтт, ЛIы-
кIуэхэм я советми – апхуэдиз. КъБР-м 
палатитI хъу Парламентыр 2003 гъэ 
пщIондэ щыIащ. 

1993 гъэм дыгъэгъазэм и 12-м УФ-м 
и Конституцэр къащтащ. Ар щIэдзапIэ 
хуэхъуащ Урысейм щекIуэкIа демокра-
тие зэхъуэкIыныгъэхэм.

1994 гъэм гъатхэпэм и 28-м Балъ-
къэр лъэпкъым и къэщIэрэщIэжыны-
гъэм и махуэр ягъэуващ. 

1994 гъэм щэкIуэгъуэм и 4-м Къэ-
бэр дей тхакIуэхэм я япэ съездыр зэхэ-
тащ. Абы къыщыпсэлъащ КъБР-м и 
Президент КIуэкIуэ Валерэ. 

1994 гъэм дыгъэгъазэм и 28-м 
 КъБР-м и Парламентым къищтащ 
«КъБР-м  ис лъэпкъхэм я бзэм теухуа-
уэ»  законыр, абы ипкъ иткIэ, бзищыр – 
адыгэбзэр, балъкъэрыбзэр, урысыб-
зэр – къэралыбзэу ягъэуващ. 

1994 гъэм «Кабардинка» къэрал къэ-
факIуэ ансамблым «академическэ» 
цIэр хуагъэфэщащ. Кавказ Ищхъэрэм 
и къэфакIуэ ансамблхэм ящыщу «Ка-
бардинка»-ращ апхуэдэ цIэр япэу 
зыфIащар. 

1995 гъэм и мазаем Балъкъэр тха-
кIуэ хэм я япэ съездыр зэхэтащ. Абы 
фIэхъус псалъэ щыжиIащ КъБР-м и 
Президент КIуэкIуэ Валерэ.

1995 гъэм гъатхэпэм и 22-м КъБР-м 
и композиторхэм я япэ съездыр екIуэ-
кIащ. 

1996 гъэм и гъатхэпэм Студент щIа-
лэгъуалэм я фестиваль Къэбэрдей-
Балъкъэр Республикэм щекIуэкIащ. 
Абы хэтащ Урысей Ипщэм и хэгъэгу-
хэри, щIыналъэ нэхъ жыжьэхэм къи-

кIахэри. Фестивалым и къэзэгъэпэ-
щакIуэр Къэбэрдей-Балъкъэр къэрал 
университетрат. Ар 2000 гъэ пщIондэ 
илъэс къэс екIуэкIащ. 

1997 гъэм щIышылэм и 12-м КIуэкIуэ 
Валерэ иджыри илъэситхукIэ КъБР-м 
и Президенту щытыну хахыжащ. Рес-
публикэм исхэм я процент 97,72-рэ 
къе кIуэлIащ хэхыпIэхэм.

1997 гъэм бадзэуэгъуэм и 25-м 
 КъБР-м, АР-м, КъШР-м я Парламент-
хэр зэдэлэжьэну совет къызэрагъэпэ-
щащ. ЗэгурыIуэныгъэм лъабжьэ хуэ-
хъуар цIыхубэм я зыужьыныгъэм те-
лэжьэнырт. 

1997 гъэм фокIадэм и 1-м КъБР-м и 
Конституцэр къащтащ. КъБР-м и Къэ-
ралыгъуэм и махуэр ягъэуващ. 

1997 гъэм дыгъэгъазэм и 14-м 
Парла мент хэхыныгъэхэр екIуэкIащ. 
Депутат хъуащ адыгэу 39-рэ, балъ-
къэру 14, урысу 16, нэгъуэщI лъэпкъ 
къы хэкIауэ 2. 

2000 гъэм Къардэн Мурат олимп 
чемпион Сидней щыхъуащ, алыдж-
урым бэнэкIэмкIэ. 

2001 гъэм Налшык щрагъэкIуэкIащ 
гъуазджэмкIэ IэщIагъэлIхэм я фести-
валь. «Мир Кавказу» зэхыхьэшхуэм 
щIы налъэ 14-м къикIа цIыху 600 хэтащ. 
Фестивалым хэту КъБР-м и Правите-
льствэмрэ УФ-м ЩэнхабзэмкIэ и ми-
нистерствэрэ гъуазджэ, щэнхабзэ, ки-
нематографие лъэныкъуэхэмкIэ зэры-
зэ дэлэжьэнум теухуа ЗэгурыIуэныгъэ 
зэращIылIащ. 

2002 гъэм щIышылэм и 13-м КIуэкIуэ 
Валерэ ещанэу хахащ КъБР-м и Пре-
зиденту. 

2003 гъэм Парламент хэхыныгъэхэр 
екIуэкIащ икIи зы палатэ фIэкIа имыIэу 
лэжьэн щIидзащ. 

2005 гъэм КъБР-м и Закон Нэ-
хъыщхьэм зэхъуэкIыныгъэхэр халъ-
хьащ. УФ-м и Конституцэм къызэри-
гъэувым тету, Президентым и хэхыкIэм 
зихъуэжащ, а IэнатIэр зыхуагъэфэщар 
УФ-м и Президентым къигъэлъагъуэу 
парламентархэм хахын хуейуэ ящIат. 
Апхуэдэуи КъБР-м и вице-президент 
къулыкъур Iуахыжащ. Зэхуэсыгъуищ-
кIэ хэплъа, депутатхэр зэчэнджэща 
нэужь, «КъБР-м и Конституцэм ха-
лъхьа зэхъуэкIыныгъэм ятеухуауэ» за-
коныр къащтащ. 

2005 гъэм фокIадэм и 28-м Парла-
ментым хэтхэм къащтащ КъБР-м и 
Президент КIуэкIуэ Валерэ и къулы-
къум  зэрытекIыр. 

2005 гъэм фокIадэм и 28-м КъБР-м 
и Президенту ягъэуващ Къанокъуэ Ар-
сен. 

2005 гъэм жэпуэгъуэм и 29-м ду-
нейм ехыжащ политик цIэрыIуэ, къэ-
рал лэжьакIуэ жыджэр, унафэщI губ-
зыгъэ, цIыху щыпкъэ КIуэкIуэ Валерэ 
Мухьэмэд и къуэр. 2001 гъэм Урысей Фе-
дерацэм и Къэрал Советым и Президи-
умым хэтащ ар. 1996 гъэм щегъэжьауэ 
2001 гъэ хъуху къулыкъу лъагитI зэди-
хьащ – а зэманым Урысей Федерацэм 
Фе дерацэмкIэ и Советым и Уна фэщIым 
и къуэдзэу щытащ КIуэ кIуэр.

2006 гъэм и гъатхэпэм КъБР-м и 
Пре зидентым деж щыIэ Жылагъуэ-
чэнджэщакIуэ советыр къызэрагъэпэ-
щащ. 

2007 гъэм фокIадэм и 7-9-хэм Къэ-
бэрдей-Балъкъэрыр Урысейм зэрыгу-
хьэрэ илъэс 450-рэ зэрырикъур Iэтауэ 
ягъэлъэпIащ. 

2007 гъэм щэкIуэгъуэм и 18-м ягъэ-
лъэпIауэ щытащ Мэлбахъуэ Тимборэ 
(1917-1999) къызэралъхурэ илъэс 90 
зэрырикъур. Ар КПСС-м и обкомым и 
япэ секретару 1956 гъэм щегъэжьауэ 
1985 гъэ пщIондэ лэжьащ. 

2008 гъэм и шыщхьэIум Олимп 
джэгухэр екIуэкIащ. Абы щытекIуащ 
ди  лъ а хэгъу Хъущт Аслъэнбэч, жэз ме-
дал къыщихьащ Аккаев Хьэжмурат. 

2008 гъэм фокIадэм и 5-м Урысей 
Федерацэм и Президентым и зэIущIа-
пIэ Налшык къыщызэIуахащ. 

2008 гъэм фокIадэм и 17-м Къэбэр-
дей-Балъкъэрым щекIуэкIащ шахмат 
джэгу бзылъхугъэхэм я дунейпсо чем-
пионат. Абы щытекIуащ Урысейм щыщ 
Костенюк Марие. 

2008 гъэм щэкIуэгъуэм и 27-м УФ-м 
и Конституцэм халъхьэжа зэхъуэкIы-
ныгъэхэм папщIэ IэIэт екIуэкIащ. 

2009 гъэм мазаем и 27-м Федера-
цэмкIэ Советым хэтхэм я зэIущIэ Нал-
шык къалэ щекIуэкIащ. Ар теухуауэ 
щытащ УФ-м и щIыналъэхэм я эконо-
микэм, щыIэкIэ-псэукIэм. 

2009 гъэм гъатхэпэм и 1-м КъБР-м и 
Парламентым и еплIанэ зэхыхьэгъуэм 
хэтынухэр хахащ. 

2009 гъэм фокIадэм и 1-м усакIуэ, 
тхакIуэ КIыщокъуэ Алим къызэралъху-
рэ илъэс 95-рэ щрикъум ирихьэлIэу 
Налшык къыщызэIуахауэ щытащ абы 
и фэеплъ. Ар тетщ езым и цIэр зезыхьэ 
уэрамым.

2010 гъэм щIышылэм и 19-м Кавказ 
Ищхъэрэ федеральнэ щIыналъэр 
къы зэ ра гъэпэщащ хэгъэгуи 6 къызэ-
щIиубыдэу. 

2010 гъэм мазаем и 27-м Урысей Фе-
дерацэм и Президент Медведев Дмит-
рий лэжьыгъэ IуэхукIэ Къэбэрдей-Ба-
лъкъэрым къэкIуауэ щытащ. 

2010 гъэм гъатхэпэм и 25-м Урысей 
Федерацэм и Президент Медведев 
Дмитрий ищIа унафэм тету Налшык 
къалэ къыфIащащ – «Дзэ щIыхьым и 
къалэ» цIэ лъапIэр. 

2010 гъэм мэкъуауэгъуэм и 8 - 9 ма-
хуэхэм Къэбэрдей-Балъкъэрым и ма-
хуэхэр ФедерацэмкIэ Советым ще-
кIуэкIащ. 

2010 гъэм фокIадэм и 1-м КъБР-м и 

Парламентым и депутахэм етIуанэ пIа-
лъэкIэ КъБР-м и Президенту хахыжащ 
Къанокъуэ Арсен. 

2011 гъэм мэлыжьыхьым и 19-м 
Кавказ Ищхъэрэм ит еджапIэ нэхъыщ-
хьэхэм я ректорэм я зэIущIэ Налшык 
къалэ щекIуэкIащ. Абы хэтащ УФ-м 
егъэджэныгъэмкIэ и министр Фурсен-
кэ Андрей. 

2011 гъэм бадзэуэгъуэм и 21-м 
КъБР-м  и Президентым деж щыIэ Жы-
лагъуэ совет къызэрагъэпэщащ. 

2011 гъэм фокIадэм и 1-м Къэбэр-
дей-Балъкъэр Республикэм къэралы-
гъуэ зэригъуэтрэ илъэс 90 зэрырикъур 
ягъэлъэпIащ. 

2011 гъэм фокIадэм и 29-м «КъБР-м 
и Президент» къулыкъум зэреджэр 
зэрахъуэкIащ. 2012 гъэм щIышылэм и 
1-м щегъэжьауэ «КъБР-м и Iэтащхьэ-
кIэ» еджэ хъуащ. 

2011 гъэм дыгъэгъазэм и 4-м 
Къэрал Думэм и VI зэхыхьэгъуэм щы-
лэжьэнухэр хахащ. 

2012 гъэм гъатхэпэм и 4-м УФ-м и 
Президент хэхыныгъэхэр екIуэкIащ. 
Абы щытекIуащ Путин Владимир.

2013 гъэм жэпуэгъуэм и 21-м Аруан 
районым и къалащхьэ Нарткъалэ 
илъэ си 100 зэрырикъум теухуа дауэда-
пщэхэр республикэм щызэхэтащ. 

2013 гъэм дыгъэгъазэм и 6-м УФ-м 
и Президент Путин Владимир езым и 
лъэIукIэ тригъэкIащ КъБР-м и Прези-
дент Къанокъуэ Арсен. А къулыкъур 
пIалъэкIэ игъэзэщIэну и пщэ ира-
лъхьащ КIуэкIуэ Юрий. Къанокъуэ Ар-
сен УФ-м и Федеральнэ Зэхуэсым Фе-
дерацэмкIэ и Советым хагъэхьащ.

2013 гъэм дыгъэгъазэм и 18-м 
 КъБР-м и Правительствэр щIэуэ зэха-
шащ. 

2014 гъэм шыщхьэуIум и 12-м 
 КъБР-м и Iэтащхьэм и къулыкъур пIа-
лъэ кIэ зыгъэзащIэ КIуэкIуэ Юрий и 
уна фэкIэ, фокIадэм и 20-р Адыгэхэм 
(шэрджэсхэм) я махуэу ягъэуващ. 

2014 гъэм фокIадэм и 1-м Налшык 
къыщызэIуахащ Мэлбахъуэ Тимборэ и 
фэеплъ. 

2014 гъэм фокIадэм и 14-м КъБР-м 
и Парламентым и V зэхуэсыгъуэм хэ-
тынухэр хахащ. 

2014 гъэм жэпуэгъуэм и 9-м КIуэкIуэ 
Юрий КъБР-м и Парламентым и 
 къулыкъум трагъэуващ, Парламентым 
щекIуэкIа хэхыныгъэхэм япкъ иткIэ. 

2016 гъэм шыщхьэуIум и 7-м ди лъа-
хэгъу Мудрэн Беслъэн Олимп 
 Джэгухэм щытекIуащ. 

2016 гъэм шыщхьэуIум и 19-м 
Олимп Джэгухэм дыжьын медаль 
къыщихьащ Джэду Iэниуар. 

2017 гъэм шыщхьэуIум и 13-м Лон-
дон щекIуэкIа дунейпсо чемпионатым 
щытекIуащ ди лъахэгъу пщащэ Ласиц-
кене Марие, иджы ар щэнейрэ дуней-
псо чемпионкэщ. 

2017 гъэм и фокIадэм Къэбэрдей-
Балъкъэрыр Урысейм дамэгъу зэры-
хуэхъурэ илъэс 460-рэ зэрырикъур 
ягъэлъэпIащ. 

2018 гъэм фокIадэм и 26-м УФ-м и 
Президент Путин Владимир КъБР-м и 
Iэ тащхьэм и къалэнхэр пIалъэкIэ игъэ-
зэщIэну и пщэ ирилъхьащ КIуэкIуэ Каз-
бек. 

2019 гъэм и накъыгъэм КъБР-м и 
Парламентыр къызэрызэрагъэпэщрэ 
илъэс 25-рэ зэрырикъур ягъэлъэпIащ. 

2019 гъэм фокIадэм и 8-м КъБР-м и 
Парламент хэхыныгъэхэр екIуэкIащ. 
2019 гъэм фокIадэм и 19-м КъБРм и 
Парламентым и VI зэхуэсыгъуэхэм хэт-
хэм я япэ зэIущIэр екIуэкIащ. Парла-
ментым и УнафэщIу хахыжащ Егоровэ 
Татьянэ. 

2019 гъэм жэпуэгъуэм и 3-м КъБР-м 
и Iэтащхьэр щыхахащ Парламентым. 
А къулыкъур хуагъэфэщащ КIуэкIуэ 
Казбек. 

2019 гъэм щэкIуэгъуэм и 29-м УФ-м 
и Президент Путин Владимир лэжьы-
гъэ IуэхукIэ республикэм къэкIуащ. 
Абы Налшык щригъэкIуэкIащ УФ-м и 
Президентым деж Лъэпкъ зэхущы ты-
кIэхэмкIэ щыIэ советым хэтхэм я зэIу-
щIэ. 

2020 гъэм щIышылэм и 27-м  КъБР-м 
и Iэтащхьэ КIуэкIуэ Казбек Урысейм и 
Къэрал советым хагъэхьащ. 

2020 гъэм и накъыгъэм КъБР-м Iэ-
тауэ щекIуэкIащ ТекIуэныгъэ Иныр 
илъэс 75-рэ зэрырикъур. 

2020 гъэм мэкъуауэгъуэм и 25 - 
бадзэуэгъуэм и 1 махуэхэм УФ-м и 
Конституцэм халъхьэ зэхъуэкIыны-
гъэхэм папщIэ IэIэт щекIуэкIащ рес-
публикэм. Iэ зыIэтахэм я процент 
85,52-м зэхъуэ кIыныгъэхэр даIыгъащ.

2020 гъэм щэкIуэгъуэм и 16-м Нал-
шык лэжьэн щыщIидзащ «Центр упра-
вления регионом» IуэхущIапIэм. 

2021 гъэм Японием щекIуэкIа Олимп 
джэгухэм дыщэ медаль къыщихьащ 
Ласицкене Марие. 

2021 гъэм фокIадэм и 17 - 19 махуэ-
хэм УФ-м и Федеральнэ Зэхуэсым и 
Къэ рал Думэм и депутатхэр хэхыным-
кIэ КъБР-м IэIэт щекIуэкIащ. 

2021 гъэм дыгъэгъазэм и 4-м 
 КъБР-м и Iэтащхьэ КIуэкIуэ Казбек 
«Урысей зэкъуэт» партым и Совет Нэ-
хъыщхьэм хагъэхьащ.

2022 гъэм щIышылэм и 16-м Къэбэр-
дей-Балъкъэр Республикэм къэралы-
гъуэ зэригъуэтрэ илъэси 100 ири-
къуащ. 2018 гъэм жэпуэгъуэм и 16-м 
УФ-м и Президентым унафэ къыди-
гъэкIащ Къэбэрдей-Балъкъэрыр къы-
зэ ры зэрагъэпэщрэ илъэси 100 зэрыри-
къур Iэтауэ гъэлъэпIэным теухуауэ. 

Зыгъэхьэзырар
НЭЩIЭПЫДЖЭ Замирэщ. 

пыджэ Замирэ, корректорхэу Инэро-

 Урысей Федерацэм футболымкIэ и етIуанэ лигэм и Япэ 
гупым щекIуэкI зэхьэзэхуэм и турнир таблицэ

Дж.

4
4
4
3
4
4
4
4
4
4
4
4
3
4

Къ.

4
3
3
2
2
2
1
1
1
1
1
0
0
0

З.

0
0
0
1
1
1
2
1
1
1
0
2
1
1

Т.

8-2
4-3
8-2
3-0
6-4
5-4
3-2
6-4
6-7
2-3
1-5
4-7
1-7
2-9

О.

12
9
9
7
7
7
5
4
4
4
3
2
1
1

ФI.

0
1
1
0
1
1
1
2
2
2
3
2
2
3

Командэхэр

1. «Ротор»
2. «Кубань Холдинг»
3. «Чайка»
4. «Черноморец»
5. «Биолог-Новокубанск»
6. СКА
7. «Динамо» Ст.
8. «Форте»
9. «Спартак-Налшык»
10. «Дружба»
11. «ЕсэнтIыгу» 
12. «Мэшыкъуэ-КМВ»
13. «Легион Динамо»
14. «Алания-2»

Ростов щIыналъэм хыхьэ 
Таганрог къалэм иджыбла-
гъэ щекIуэкIащ усакIуэхэм-
рэ зэдзэкIакIуэхэмрэ я VII 
зэпеуэ-фестиваль гъэщIэ-
гъуэн. Махуэ зыбжанэкIэ 
екIуэкIа зэхыхьэм Урысей 
Федерацэм, Белорусым, Ук-
раинэм и ТхакIуэхэм я зэ-
гухьэныгъэхэм я лIыкIуэхэр 
щызэхуэсат. Абыхэм яхэтащ 
Дунейпсо Артийскэ комите-
тым и вице-президент, Уры-
сейм и Арткомитетым и къу-
дамэу Кавказ Ищхъэрэм 
щы Iэм и унафэщI Бейты-
гъуэн Iэуес. Ди лъэпкъэгъум 
а зэIущIэм къыщыхуагъэ-
фэ щащ «Творческэ щIалэ-
гъуалэм щIыхь зиIэ я ущия-
кIуэ» («Почетный наставник 
творческой молодежи») да-
мыгъэ лъапIэр. Абы и зэ-
фIэкI, лэжьыгъэ щхьэ пэхэр 
къалъытэри, ТхакIуэхэмрэ 
гъуазджэм и IэщIагъэлI хэм-
рэ я дунейпсо зэгухьэны-
гъэм хагъэхьащ. 

«ЗОЛОТОЙ орёл» Литера-
турэ саугъэтым и лауреат 
Бей тыгъуэным зэхыхьэр къы-
зэрымыкIуэу игу зэрырихьар 
жиIащ, тхакIуэхэм дежкIэ 

Къэрал хабзэм ипкъ иткIэ, мафIэс шына-
гъуэншагъэр еджапIэ IэнатIэхэм къыщы-
зэгъэпэщынымкIэ жэуаплыныгъэр я пщэ 
дэлъщ абыхэм я унафэщIхэм. 

2022 - 2023 гъэ еджэгъуэщIэм щIидзэным 
ипэ къихуэу абыкIэ жэуап зыхьхэм ягу къыдо-
гъэкIыж сабий садхэмрэ школхэмрэ, абыхэм 
къегъэщIылIа щIыпIэхэр и чэзум гъэкъэбзэн 
зэрыхуейр. Къыпылъэлъа тхьэмпэхэр вгъэс 
хъунукъым, сыту жыпIэмэ, ныкъуэс хъуа 
тхьэмпэхэр, къэрэкъурэхэр жьым унащхьэм 
дрихьеиныр е щхьэгъубжэ Iухам дихьэныр 
зыхуэIуа щыIэкъым.

Iэмал имыIэу кIэлъыплъын хуейщ еджа-
пIэхэм екIуалIэ гъуэгухэм, зэпрыкIыпIэхэм, 
IухьэпIэхэм я щытыкIэм, ахэр сыт и лъэны-
къуэкIи хуиту щытыпхъэщ, щIымахуэм уэ-
сым рэ мылымрэ щыгъэкъэбзапхъэщ. 

ЕджапIэхэр цIыху куэд щызэхыхьэ щIы-
пIэщ, аращи, гулъытэ хэха хуащIын хуейщ 
щIэкIыпIэхэм я щытыкIэм. Школым и дэт-
хэнэ унэми щIэкIыпIэу тIу иIапхъэщ: зыр ма-
фIэсым иубыдамэ, школакIуэхэр къегъэ-
лынымкIэ адрейр къагъэсэбэп. Апхуэдэ щIэ-
кIыпIэхэр хуиту щытын хуейщ, гъущI Iунэ -  
хэр хэбукIэу бгъэбыдэнкIэ Iэмал иIэкъым. 
Бжэхэр тыншу щызэIупхыу щытыпхъэщ пэ-
шым и къыщIэкIыпIэ лъэныкъуэмкIэ.

Пэшым цIыху щIэсмэ, бжэхэр щагъэбыдэ 
хъунур и кIуэцIымкIэ иIэ, тыншу Iупхыф 
бжэIулъэмкIэщ. 

ДэкIуеипIэхэр щIэкIыпIэм и гъуэгу нэ-
хъыщхьэщ, аращи, абыхэм я лъабжьэм гъэ-
тIылъыпIэхэр щащI хъунукъым. ЩIэгъэIэп-
хъукIыпIэхэмрэ пэшхэмрэ пхъэкIэ, пластикрэ 
мафIэм исыгъуафIэ нэгъуэщI материалхэм-
кIэ къращIыкIыну хуит ящIыркъым, мафIэс 
къэхъу хъужыкъуэмэ, абы гугъуехьышхуэ 
 кърикIуэныр хэлъщи. 

ЕджапIэхэм я щIэкIыпIэхэм бжэщхьэIухэр, 
турникетхэр, зэIубгъэж бжэ кIэрахъуэхэр, нэ-
гъуэщIхэри щагъэувыну хуиткъым. Щхьэ-
гъубжэхэм хэплъхьэ хъунукъым гъущI хъар-
хэмрэ жалюзихэмрэ: шынагъуэ щыIэ хъумэ, 
а щхьэгъубжэхэри цIыхухэр унэм щIэгъэIэп-
хъукIынымкIэ къэсэбэпынущ.

Дэтхэнэ егъэджакIуэри школакIуэри хуэ-

ДэнэкIи хуэдэу, Бахъсэн 
районым хыхьэ еджапIэхэм 
я бжэр фокIадэм и 1-м къы-
хузэхуаIыхыжынущ щIы на-
лъэм и ныбжьыщIэхэм. Ахэр 
гъэ еджэгъуэщIэм зэрыхуэ-
хьэзырыр мы махуэхэм къе-
пщытэ а Iуэхугъуэм къыху-
зэрагъэпэща комиссэ щхьэ-
хуэм. А Iуэхум жыджэру 
хэтщ Бахъсэн щIыналъэ ад-
министрацэм и Iэтащхьэ 
 Балъкъыз Артури. Мы ма-
хуэхэм ар щыIащ Жанхъуэ-
текъуэ жылэм дэт курыт 
школым, ар гъэ еджэгъуэ-
щIэм зэрыхуэхьэзырми щы-
гъуазэ зыхуищIащ.

БАХЪСЭН районым хыхьэ 
еджапIэхэр, гъэсапIэхэр гъэ 
еджэгъуэщIэм хуэгъэхьэ зы-
рыжыным ехьэлIа лэжьыгъэ-
хэр иризэфIахыну щIыпIэ 
бюд жетым мы илъэсым хухи-
хауэ щытащ сом мелуани 5-м 
щIигъу. Абыхэм ящыщ тра-
гъэкIуэдащ «Зыужьыныгъэм 
и къежьапIэ» центрхэр щIы-
налъэм къыщызэIухыным. А 
Iуэхугъуэм хиубыдащ Жан-
хъуэтекъуэ дэт курыт школри. 
ЕджапIэм и класситIым зэ-
гъэпэщыныгъэ лэжьыгъэш-
хуэ щрагъэкIуэкIащ икIи мы-
гувэу абыхэм къыщызэIуахы-
нущ зи гугъу тщIы IэнатIэхэм 
хуэдэ. 

Къэралпсо проектым хыхьэ 
«Иджырей школ» федераль-
нэ программэм къигъэув 
Iуэху гъуэхэм ящыщщ «Зыу-
жьы ныгъэм и къежьапIэ» 
центрхэр. 2022 - 2023 гъэ 
еджэгъуэм и пэщIэдзэм къы-
щыщIэдзауэ жанхъуэтекъуэ-
дэс ныбжьыщIэхэми Iэмал 
яIэнущ бжыгъэр зи лъабжьэ, 
гуманитар щIэныгъэ етыным 
хуэунэтIа а егъэджэныгъэ 
 IэмалыщIэр къагъэсэбэпыну. 
«Зыужьыныгъэм и къежьа-
пIэ» центрхэм я къалэн 
 нэхъыщхьэр ныбжьыщIэхэм 
 ябгъэдэлъ щIэныгъэм и 
 фIагъым хэгъэхъуэнырщ. 
 Ап хуэдэу а IэнатIэхэм хэп-
щIыкIыу ирагъэфIэкIуэнущ 
ар зэпха еджапIэхэм я мылъ-
ку-техникэ лъабжьэр. Центр-
хэм екIуэлIэну школакIуэхэр 
хуопIащIэ технологие лъа-
гэхэр зи лъабжьэ егъэджэны-
гъэм «зыщIагъэмбрыуэну». 
НыбжьыщIэхэм я щIэныгъэр 
ирагъэфIэкIуэфынущ «Тех-
нологие», «Информатикэ», 
«ОБЖ» предметхэмкIэ. Ап-
хуэдэу егъэджэныгъэм къы-
хы хьэнущ IT-технологиемкIэ, 
медиатворчествэмкIэ, шах-
матхэмкIэ, проект лэжьыгъэ 
зэмылIэужьыгъуэхэмкIэ унэ-
тIыныгъэхэр. А псори иджы 
яIэнущ Жанхъуэтекъуэ къы-
дэхъуэ щIэблэм.

«Зыужьыныгъэм и къежьа-
пIэхэр» хьэзыр зэрыхъум щы-
гъуазэ зыхуищIа нэужь, Балъ-
къыз Артур къиплъыхьащ ад-
рей еджапIэ пэшхэр, школ 
шхапIэр, спорт залыр. Къи-
нэмыщIауэ, абы гулъытэ 
 хуищIащ школ пщIантIэм и 
теплъэми: абы дэлъщ гъэ 
еджэгъуэщIэм ипэ къихуэу 
зэфIэхын хуей Iуэхугъэ гуэр-
хэр. ЩIыналъэм и Iэтащхьэм 
зэрыжиIамкIэ, 1974 гъэм яу-
хуауэ щыта а еджапIэм мыгу-
вэу щаублэнущ ухуэныгъэ- 
зэгъэпэщыныгъэ лэжьыгъэ-
хэр. Ар зэрызэфIахынум 
 тещIыхьа дэфтэрхэр ягъэ хьэ-
зыракIэщ. 

КЪАРДЭН Маритэ. 

«Спартак-Налшык» (Нал-
шык) - «Кубань-Холдинг» 
(Павловская) - 2:0 (0:0). 
Нал шык. «Спартак» стади-
он. ШыщхьэуIум и 14-м. 
ЦIыху 500 еплъащ. 

Судьяхэр: Лациев (Шах-
ты), Сухарев (Ярославль), 
Га джигусейнов (Мэхъэчкъа-
лэ)

«Спартак-Налшык»: Ми-
цаев, КIэдыкIуей, Далиев, 
Ольмезов, Мэкъуауэ (Нарт-
щауэ, 81), Хьэшыр, Торсян 
(Жангуразов, 77), Масленни-
ков, Дэхъу (Къумыкъу, 80), 
ЛIуп (Ашуев, 86), ХъутIэ (То-
пурие, 77).

«Кубань-Холдинг»: Лукья-
нов, Цховребов, Бугаев, Па-
радин (Пацев, 78), Николаев, 
ДыщэкI (Пахлеванян, 62), 
Иванков (Козлов, 46), Шапо-
валов, Цимбал (Мнацака-
нян, 6I), Матюшенкэ, Лаври-
щев (Богдаев, 19).

Топхэр дигъэкIащ Дали-
евым, 46 - 1:0. Далиевым, 58 
- 2:0. 

Дагъуэ къыхуащIащ ЛIу-
пым.

Джэгум къыхахуащ Нико-
лаевыр.

УРЫСЕЙ Федерацэм фут-
болымкIэ и етIуанэ лигэм и 
Япэ гупым щекIуэкI зэ хьэ-
зэхуэм ипкъ иткIэ шы-
щхьэуIум и 14-м «Спартак-
Налшыкым» къригъэблэ-
гъащ пэщIэдзэ зэIущIищ -      
ми щытекIуауэ зэхьэзэхуэм 
бжьы пэр щызыIыгъхэм 
ящыщ Павловскэм и «Ку-
бань-Холдинг»-р.

ЗэпэщIэтыныгъэр хьэщIэ-
хэм жыджэру къыщIадзащ. 
КомандитIми я хьэрхуэ-
рэгъухэм топ плIырыплI 
 худагъэкIауэ ирихьэлIащ 
иджырей зэIущIэм. Апхуэдэу 
щыт пэтми, зи зыхъумэ жы-
ныгъэм арэзы укъимыщI ди 
щIалэхэр зэхьэзэхуэм и тур-
нир таблицэм и кIэух увы пIэ-
хэм къыщызэтеувыIат. 

ПэщIэдзэ зэIущIищым зы 
очко закъуэ фIэкIа къыщы-
зымыхьыфа хэгъэрейхэм 
зэпэщIэтыныгъэр хуабжьу 
ирагъэжьащ. ЩIэх-щIэхыу -
рэ «Спартак-Налшыкым» и 
фут болистхэм хьэщIэхэм я 
лъэныкъуэмкIэ зыщагъэбы-
дэрт. Зы ебгъэрыкIуэны -
гъэм адрейр къыкIэл ъы-
кIуэу рэ «Кубань-Холдинг»-м 
и гъуащ хьэхъумэхэм лэ-
жьыгъэшхуэ я пщэ къыдэ-
хуат - къызрамыгъэгъэзэф 
топхэр угловойм ягъакIуэрт. 

ЕпщыкIутIанэ дакъикъэр 
екIуэкIыу арат ди щIалэхэм я 
ебгъэрыкIуэныгъэм къри-
кIуа угловойр Дэхъум къы-
щы хитам. Гъуащхьэхъумэ-
хэм къызрагъэгъэза топым 
япэ Торосян нэсащ. Севадэ 
зэуа топыр ерагъыущ пав-
ловскэдэсхэм я гъуащхьэ-
тетым къыкIэлъыкIуэ угло-
войм зэригъэкIуар. 

ПэщIэдзэ дакъикъэхэр 
фIы дыдэу къызэхъулIа нал-
шыкдэсхэм я лъэр нэхъ жа-
ныж къэхъуат. Дакъикъэ 
зыб жанэ нэхъ дэмыкIыу 
«Спартак-Налшыкым» и  зи 
чэзу ебгъэрыкIуэныгъэр 
къы зэригъэпэщащ. Хьэ щIэ-
хэм я гъуащхьэхъумэхэм яIэ-

Апхуэдэ фIэщыгъэцIэ 
иIэу иджыблагъэ дунейм 
къытехьащ тхылъ. Доку-
ментальнэ повестым и лIы-
хъужь нэхъыщхьэр - цIыху 
щэджащэ, алыдж-урым бэ-
нэкIэмкIэ спортым и мастер 
Жаным Аслъэнщ. Тхыгъэр 
зи IэдакъэщIэкI олимп чем-
пион Шыхъуэ Борис абы 
щытопсэлъыхь спорт гъуэ-
гуанэ гугъум, Совет Сою-
зым и командэ къыхэхам 
къыщекIуэкIа нэмыплъхэм. 
ИлъэсийкIэ а псоми пх ры-
кIа Жанымыр къигъэша-
къым икIи игъэгубжьа-
къым, атIэ цIыхухэм нэхурэ 
гуапагъэрэ яхуихьыу адыгэ 
лъэпкъым и нарту щытащ. 

«ЖАНЫМ лъэпкъым къы-
хэкIа нарт» («Нарт из рода 
Жанимовых») документаль-
нэ повестыр гъэщIэгъуэну, 
удэзыхьэхыу зэхэлъщ. Тхы-
лъым и фIэщIыгъэцIэр теу-
хуащ Къэбэрдей-Балъкъэ-
рым и бэнакIуэ цIэрыIуэхэм 
ящыщ зым, къыдэкIуэтей 
ныбжьыщIэхэм папщIэ ду-
нейпсо къэлъытэныгъэм 
 лъагъуэ щыхэзыша цIыхум и 
тхыдэм. 

«ГъащIэм сытми пщIэ 
щыщIэптын хуейщ, ауэ уа -
сэр зэхуэмыдэщ. Спортсмен 
цIэрыIуэхэм я дежкIэ ар 
пщIэшхуэ дыдэщ. ЛъагапIэм 
унэсын папщIэ абы и лъа-
гъуэм псори теплъхьэн 
 хуейщ: цIыхум и зэфIэкIым 
къелеиж физическэ къарур 
пхуэшэчыпхъэщ, псантхуэ 
зэ щIэхъееныгъэхэм упэ лъэ-
щын хуейщ, текIуэныгъэм 
псэемыблэжу ухуэпабгъэу 
ущытыпхъэщ. А псор къри-

Сквитовский Александр, Чуйков Иван, 
Мускатинэ Екатеринэ сымэ Utub каналым 
щагъэхьэзыр «Национальность» проектым 
и епщIанэ къыдэкIыгъуэр адыгэхэм трау-
хуащ.

МЫ программэмкIэ цIыхухэр щагъэгъуазэ 
къэралым и щIыналъэхэм щыпсэу лъэпкъ-
хэм я щэнхабзэм, бзэм, хабзэхэм, фащэхэм, 
шхыныгъуэхэм, лIыхъужьхэм, щыIэкIэ-псэу-
кIэм, зэгъунэгъу лъэпкъхэм яку дэлъ зэ-
ныбжьэгъугъэм, нэгъуэщIхэми. Аращ про-
граммэр зыгъэхьэзырхэр Адыгэ Респуб-
ликэм и къалащхьэ Мейкъуапэ хьэщIапIэ 
щIэкIуам и щхьэусыгъуэри. Мейкъуапэ и 
 дахагъэр зигу дыхьахэм къыхагъэщащ абы 
и уэрамхэм узэрыщымыгъуэщэнур, къалэм 
и ухуэкIэр апхуэдэу ягъэпсащи. Хэгъэрей-
хэм хьэщIэхэм гу лърагъэтащ адыгэхэр 
Къэбэрдей-Балъкъэр, Къэрэшей-Шэрджэс, 
Адыгэ республикэхэм, хы ФIыцIэ Iуфэм 
зэрыщыпсэум. 

Кавказым ис лъэпкъ куэдми хуэдэу, 
адыгэхэр илъэс зыбжанэ хъуауэ щIым, Iэ-
щым зэрелэжьым япэщIыкIэ къытеувыIащ. 
АдэкIэ хагъэгъуэзащ ди лъэпкъ къафэхэмрэ 
макъамэхэмрэ. Композитор, артист, кон-
цертмейстер ЛIыбзу Аслъэн адыгэ макъа-
мэхэм хьэщIэхэр иригъэдэIуащ. ЩIэщыгъуэ 
ящыхъуащ адыгэ джэгумрэ абы и хаб-
зэхэмрэ.

Адыгэ Республикэм и цIыхубэ сурэтыщI, 
дыщэкI Еутых Ася ди лъэпкъ фащэр щы-
зытIэгъа Чуйков Иван щхьэгъусэ зэримыIэр 
къыщищIэм, ди лъэпкъ пыIэр зэрызэрихьэ -
ну щIыкIэм теухуа чэнджэщ иритащ. Абы 
гъэщIэгъуэн щыхъуащ щхьэгъусэ зиIэ щIа-
лэхэм я тхьэкIумитIри плъагъуу, щхьэгъусэ 
зимыIэхэм я тхьэкIумитIри щIэхъумауэ, 
къэшэн зиIэ щауэхэм я тхьэкIумэ лъэны-
къуэр къыщIэщу пыIэр зэрахьэн зэрыхуейм 
теухуа ди хабзэр. Адыгэ фащэр зэрыщитIа-
гъэу, и тхыр захуэу, и пкъыр ухуауэ къикIухь 
зэрыхъуар Иван щыжиIэм, Ася абы аргуэру 
гу лъригъэтащ ди фэилъхьэгъуэм и дэтхэнэ 
зы пкъыгъуэми мыхьэнэ зэриIэм. Псалъэм 
папщIэ, уи щхьэр Iэтауэ уи Iэпкълъэпкъыр 
захуэу щытын зэрыхуейр, фащэр екIуу зе-
пхьэн папщIэ. Адыгэ бзылъхугъэм лъэпкъ 
Iэщэхэр зэригъэхьэзырыр хьэщIэхэм гъэщIэ-
гъуэн ящыхъунтэкъэ?! Еутых Ася абы зэ-
рызыхуигъэсам зыубгъуауэ къытеувыIащ. 
IэпэIэсэхэу ТеукIэж ФатIимэрэ Цей Заирэрэ 
хьэщIэхэр хагъэгъуэзащ дыщэ IуданэкIэ 
уагъэ зэращIым, хэдыкIым. 

Зи IэфIагъкIэ къэрал псом щыцIэрыIуэ 

щIэкIауэ, топыр иIыгъыу 
штрафнойм илъадэ Хьэ-
шырыр хабзэр къызэпиуду 
фIэкIа Николаевым къыхуэ-
гъэувыIакъым. Судьям и 
уна фэр къэмылэнджэжт - 
хабзэм ебэкъуа футбо-
листыр джэгум къыхихуащ. 
Абы кърикIуа штрафнойр 
Масленниковым игъэзэ-
щIащ, арщхьэкIэ гъуэм те-
хуакъым. 

ЗэIущIэм и япэ сыхьэт 
 ныкъуэм «Спартак-Налшы-
кым» бжыгъэр къызэIуихыну 
Iэмал зыбжанэ иIащ. ХъутIэр 
тIэунейрэ зэкIэлъхьэужьу 
хьэщIэхэм я гъуэм бгъэды-
хьащ, арщхьэкIэ дэтхэнэ еб-
гъэрыкIуэныгъэми гъуащ-
хьэтетыр хуэхьэзырт. 

Командэхэр загъэпсэхуну 
икIыным куэд къэмынэжауэ 
«Кубань-Холдинг»-м контра-
такэ лъэщ къызэригъэпэ-
щащ. Абы хэту топыр къы-
зыIэрыхьа Матюшенкэ лъэ-
щу гъуэм еуащ, арщхьэкIэ 
Мицаевым абы къригъэгъэ-
защ. 

Япэ Iыхьэм и кIэухыу 
«Спартак-Налшыкым» и еб-
гъэрыкIуэныгъэ нэхъ лъэщ-
хэм ящыщ зы адыгэ щIа-
лэхэм къызэрагъэпэщащ. 
Хъу тIэм къыщIидзэри, джэ-
гупIэ губгъуэм и кум зэры-
фIэкIыу топыр Хьэшырым 
иритащ. Алан ар иритащ 
штрафнойм илъадэ КIэды-
кIуейм. Иужьрейр гъуащхьэ-
хъумэм хуэзанщIэ щыхъум 
лъэщу гъуэм еуащ, арщхьэ-
кIэ Лукьяновым и командэр 
аргуэру къригъэлащ. 

ЗэIущIэм и етIуанэ Iыхьэри 
и жыджэрагъкIэ япэм къы-
пызыщэ хъуащ. Джэгум зэ-
рыщIидзэжу «Спартак-Нал-
шыкыр» ипэкIэ кIуэтащ. Ди 
щIалэхэм я ебгъэрыкIуэны-
гъэм кърикIуа угловойр Дэ-
хъум къыхитащ. Штраф-
нойм ит футболист зыбжа-
нэм яблэлъэта топыр псоми 
я щIыбагъым къыдэт Да-

лиевым къыIэрыхьащ. Дауд 
зимыIэжьэу зэ уэгъуэкIэ то-
пым гъуэмкIэ иригъэунэтIащ 
икIи зэIущIэм и бжыгъэр 
къызэIуихащ - 1:0. 

Я джэгукIэмрэ зэIущIэм и 
бжыгъэмрэ зэхуэдэ нал-
шыкдэсхэр нэхъ жыджэрыж 
 хъуащ - ебгъэрыкIуэныгъэ-
хэр увыIэгъуэ зимыIэт. Къы-
кIэлъыкIуэ топми футбол-
еплъхэр куэдрэ пэплъа-
къым. ДжэгупIэ губгъуэм и 
кум топыр къыщызыIэрыхьа 
Да лиевым ар КIэдыкIуейм 
 хуигъэжащ. Зэман дэкIри, ар 
Хьэким Дауд къритыжащ. 
Штрафнойм гупышхуэу зы-
щызыгъэбыда хьэщIэхэм 
яхэ мыхьэ щIыкIэ иужьрейр 
лъэщу гъуэм и лъэныкъуэм-
кIэ еуащ. Апхуэдэу щытыкIэр 
къекIэрэхъуэкIыну щымы-
гугъа «Кубань-Холдинг»-м и 
гъуащхьэтетым топыр къи-
убыдыну щыхуежьэм IэщIэ-
цIэфтри, гъуэм дыхьащ -      
2:0. 

КъыкIэлъыкIуэ дакъикъэ-
хэм бжыгъэм хагъэхъуэну 
 IэмалыфI зыбжанэ яIащ 
 ХъутIэм, Хьэшырым, джэгум 
къыхыхьагъащIэ Жангура-
зовым, ауэ абыхэм зыма - 
щIэ яхурикъужакъым - топыр 
 гъуэм техуэртэкъым е гъуащ-

Пашэр
къызэтрагъэувыIэ

хьэтетым къригъэгъазэрт. 
ТекIуэныгъэ къахуэзыхь 

бжы гъэр зэрагъэпэща пэт-
ми, «Спартак-Налшы кыр» 
абы къыщыувыIэну и мурад-
тэкъым, атIэ я тепщэныгъэр 
нэхъри щIагъэхуабжьэрт. 
Абыхэм ящыщ зым хэту 
Хьэшырым хьэщIэхэм я 
 гъуащхьэхъумэ гупым яб-
лиха топыр джэгум къы-
хыхьагъащIэ Топурие и лъэ-
ныкъуэмкIэ къыхитащ. 
 Иу жь рейр лъэщу зэуа то -
пым гъуащхьэтетым ера-
гъыу  къригъэгъэзауэ аращ. 

ЗэIущIэм хухаха зэман нэ-
хъыщхьэм къыщIагъуари ди 
щIалэхэм я ебгъэрыкIуэ-
ныгъэкIэ иухащ. Гъэ джэгу-
гъуэм и еплIанэ зэIущIэм 
хуэфэщэн япэ текIуэныгъэ я 
унэ къыщихьащ «Спартак-
Налшыкым». Къыхэдгъэ-
щынщи, нэгъабэрей зэхьэ-
зэхуэми ди щIалэхэм япэ 
текIуэныгъэ къыщахьар еп-
лIанэ джэгугъуэрт. Абы щы-
гъуэм налшыкдэсхэм ха-
гъэщIар иужьрей увыпIэм 
щыт «ЕсэнтIыгурамэ», иджы 
ди щIалэхэм я джэгукIэ зэ-
теубламкIэ къызэтрагъэу-
выIащ зэIущIищым текIуэ-
ныгъищ къыщызыхьауэ па-
шэныгъэр зыIыгъ командэр. 

Къэбэрдей-Балъкъэрым и 
футбол командэ нэхъыщ-
хьэм хьэщIэхэм ядригъэ-
кIуэкIа зэIущIэхэм урип-
лъэжмэ, иужьрейр щызэ-
хэтар мы гъэм и накъыгъэм 
и 6-рщ. Абы щыгъуэм бжы-
гъэшхуэкIэ - 3:0-у - Павловс-
кэм щыIэу ди щIалэхэр те-
кIуауэ щытащ.

ЕплIанэ джэгугъуэм и ад-
рей зэIущIэхэм мыпхуэдэ 
бжы гъэхэр къарикIуащ: 
«ЕсэнтIыгу» (ЕсэнтIыгу) - 
«Дружба» (Мейкъуапэ) - 0:2, 
«Форте» (Таганрог) - «Ала-
ния-2» (Владикавказ) - 5:0, 
«Мэшыкъуэ КМВ» (Псы-
хуабэ) - «Динамо» (Ставро-
поль) - 1:3, СКА (Дон Iус Рос-
тов) - «Черноморец» (Ново-
российск) - 0:2, «Ротор-2» 
(Волгоград) - «Биолог-Ново-
кубанск» (Прогресс) - 2:1, 
«Чайка» (Песчанокопскэ) - 
«Легион-Динамо» (Мэхъэч-
къалэ) - 6:1. 

КъыкIэлъыкIуэ джэгу -
гъуэр «Спартак-Налшыкым» 
Владикавказ щригъэкIуэ-
кIынущ. ШыщхьэуIум и 21-м 
ди щIалэхэр IущIэнущ «Ала-
ния-2»-м. 

ЖЫЛАСЭ Замир. 

Бейтыгъуэн  Iэуес
и  ехъулIэныгъэщIэ

адыгэ кхъуейри программэм и зы Iыхьэщ. 
Апхуэдэу зи цIэ ираIуа ди шхыныгъуэхэм 
ящыщщ пIастэр, шыпсыр, хьэлыуэр, тхъу-
рыжьыр, нэгъуэщIхэри. Ди лъэпкъ хабзэхэри 
ягу зэрыдыхьам шэч хэлъкъым. Апхуэдэщ 
Iэнэ узэдам упэрысу адрейхэм уи щIыб 
яхуэбгъазэ зэрымыхъунур, Iэнэм къыIукIын 
хуей щыхъукIэ, зыгуэр абы къызэрыпэры -
нэр, нэхъ пасэм цIыхухъухэмрэ цIыхубз-
хэмрэ щхьэхуэу шхэуэ зэрыщытар, нэгъуэщI-
хэри. 

Адыгэшым и хъыбаркIэ пащащ Iуэхум. 
Чуйков Иван шым шэсащ икIи шыхъуэ Бат-
мэн Мурат абы кIэщIу хутепсэлъыхьащ 
адыгэлIымрэ адыгэшымрэ я зэхущы ты-
кIэхэм, лIым и ныбжьэгъу пэжу къилъытэ 
шым и шхынкIи и узыншагъэкIи кIэлъыплъу 
къызэрекIуэкIам, адыгэлIыр хьэлэбэлыкъ 
щыхэхуэкIэ ишми ар гъуэгум къытринэу 
зэрыщымытам. 

Адыгей къэрал универститетым и егъэ-
джакIуэхэмрэ еджакIуэхэмрэ хьэщIэр щIа-
гъэдэIуащ адыгэбзэм. Иван ибзыщIакъым 
адыгэбзэ зыщIэ дэтхэнэми нэгъуэщIыбзэ 
тыншу зригъэщIэфыну къызэрыщыхъуар. 
Мейкъуапэ къыщащIахэм ящыщу хьэщIэ -
хэм псом хуэмыдэу гуапэ ящыхъуар сыт 
жыпIэмэ, зыщыщ лъэпкъкIи зэрыт динкIи 
зэщхьэщыкIми, зэгурыIуэу, зэныбжьэгъугъэ, 
мамырыгъэ яку дэлъу ахэр къызэрызэ-
декIуэкIыр. Кавказым щып сэу хэм зэщхьу 
 зэдаIэм я гугъу щищIым, Иван къыхигъэ-
щащ лъэпкъхэм я фащэхэмрэ шхыныгъуэ-
хэмрэ зэрызэщхьэщыкIышхуэ щы мыIэу 
 къып щыхъуми, дэтхэнэми езым ей гуэр 
 абыхэм зэрадэплъагъур, ауэ лъэпкъхэм я 
зэхуаку дэлъ зэныбжьэгъугъэмрэ къралым 
хуаIэ  лъагъуныгъэмрэ а псори зэры зэ-
ришэлIэжыр.

КъыжыIапхъэщ, «Нацинальность» проек-
тым и къыдэкIыгъуэхэм ящыщ абазэхэм, 
 нэгъуейхэм, балъкъэрхэм, къэрэшейхэм, 
 къалмыкъхэм, удмуртхэм, чувашхэм, мыш-
къышхэм, дагъыстэн лъэпкъхэм зэрытрау-
хуар. 

ТЕКIУЖЬ Заретэ.

Гъэ еджэгъуэм
зэрыхуэхьэзырыр

къапщытэ

апхуэдэ зэIущIэхэм я мы хьэ-
нэр зэрыиныр, я зыужьыны-
гъэм зэрищхьэпэр, езы тха-
кIуэхэр зэрыцIыхунымкIэ сэ-
бэп зэрыхъур къыхигъэщащ. 

Абы и псалъэхэм я щыхьэтщ 
фестиваль-зэпеуэм и програ-
ммэ гъэщIэгъуэныр. Тха кIуэ-
хэм зэIущIэ щIэщыгъуэ хэр, 

«стIол хъурейхэр» къыху зэ-
рагъэпэщащ. Абы мы зэман-
кIэ литературэм къы щыятэ 
Iуэхухэм щы тепсэ лъы хьащ, 
хэкIыпIэу къалъытэхэри къы-
халъхьащ.

Ростов щIыналъэм и биб-
лиотекэхэм язым къыщызэ-
рагъэпэща зэIущIэм Бейты-

гъуэныр къыщыпсэлъати, Ар-
тийскэ комитетым и къа-
лэнхэм, абы илэжь Iуэхухэм 
щи гъэгъуэзащ къызэхуэса-
хэр. Къэрал 37-рэ къызэ щIэ-
зыубыдэ IуэхущIапIэм дунейм 
тет лъэпкъхэр зэгурыIуэу зэ-
рашэлIэн папщIэ къызэрагъэ-
пэщ Iуэхухэм кIэщIу и гугъу 
ищIащ Iэуес.

Дунейпсо зэIущIэр зэрызэ-
хуащIыжым иращIэкIа пшы-
хьым Бейтыгъуэным «Во бла-
го России» орденыр усакIуэ 
цIэрыIуэ Север Леонид, Ду-
нейпсо Артийскэ комитетым  
и «Подвижничество» дыщэ 
 медалыр уэрэджыIакIуэ, акт-
рисэ Север Иринэ сымэ яри-
тащ.

А пшыхьым утыку къыщра-
хьащ усакIуэ ныбжьыщIэхэм 
я IэдакъэщIэкIхэр щызэ хуэ-
хьэсауэ «Земля наш общий 
дом» фIэщыгъэм щIэту ду-
нейм къытехьа тхылъым.

Бейтыгъуэным и дамыгъэ 
лъапIэмкIэ дохъуэхъу. И зэ-
фIэкI мыкIуэщIу, узыншэу 
иджы ри илъэс куэдкIэ лъэп-
къым хуэлэжьэну ди гуа -
пэщ.

ЩОМАХУЭ Залинэ.

ЕджапIэхэм  мафIэс
къыщымыгъэхъун

хьэзырын хуейщ къызэрымыкIуэ щыты кIэ-
хэм деж щIапхъэхэм. МафIэс къэхъу хъужы-
къуэмэ, дэтхэнэ еджакIуэми икIэщIыпIэкIэ 
хъыбар иригъэщIэн хуейщ егъэджакIуэм е 
мафIэсгъэункIыфI IэнатIэм. 

Сабий садымрэ школымрэ я лэжьакIуэ 
дэтхэнэми япэ игъэщыпхъэ и къалэнщ са-
бийхэм я гъащIэр къегъэлыныр. IуэхущIа-
пIэм и унафэщIым, егъэджакIуэхэмрэ адрей 
лэжьакIуэхэмрэ, мафIэс къэхъумэ, я къа-
лэнщ: 

- икIэщIыпIэкIэ мафIэсгъэункIыфIхэм я 
деж псэлъэну мы номерымкIэ «01» (стацио-
нар телефонхэмкIэ) е «101» (мобильнэхэм-
кIэ);

- сабийхэр (псом япэ класс нэхъыщIэхэм 
щеджэхэр) пэшхэм щIэшыным хуэунэтIа сыт 
хуэдэ хэкIыпIэхэри къагъэсэбыпхъэщ. ЩIэ-
гъэIэпхъукIыныр къыщыщIэдзапхъэщ ма-
фIэс къыщыхъуа кабинетым, апхуэдэуи абы 
зыщиубгъункIэ шынагъуэ пэшхэм;

- еджакIуэхэр шынагъуэншэ щIыпIэм шауэ, 
иужькIэ дэтхэнэми и цIэр къриIуэурэ иб-
жыжын хуейщ, псори щытыкIэ шынагъуэм 
къызэрикIам щыгъуазэ зищIу;

- Iэмал щыIэмэ, лыгъейр зэрагъэункIыфI 
Iэмэпсымэхэу IуэхущIапIэм щыIэхэр къагъэ-
сэбэпурэ езыхэр яужь ихьэн хуейщ мафIэ-
сыр гъэункIыфIыным;

- мафIэсгъэункIыфI гупым пежьэу щыты-
кIэр зыхуэдэр - мафIэм зыщиубгъуа щIыпIэр, 
абы узэрынэсыфынур, цIыху абы хиубыда-
химыубыдар, ар нэхъ псынщIэу ягъэункIы-
фIын папщIэ зыщыгъуазэхэр - кIэщIу жраIэн 
хуейщ. 

МафIэм фыхуэсакъ, абы зыщыхъумэным-
кIэ хабзэм къигъэувхэм фытет. Сабийхэри 
фи щхьэри мафIэм щыфхъумэ. 

СЭБАН Арсен. 

«Жаным лъэпкъым къыхэкIа нарт»

убыдэн хуейщ цIыхум и къа-
руилъыгъуэ илъэс 12 - 18-м. 
Сыт абы къыпэкIуэнур? Iыхь-
лыхэмрэ уи лъэпкъэгъухэм -
рэ я нэгум зэзэмызэ къы-
щIих гуфIэгъуэрщ, Урысей 
къэралыгъуэшхуэм хиубыдэу 
спортсмен цIэрыIуэхэр ща-
гъэхьэзыр Къэбэрдей-Балъ-
къэр республикэ цIыкIу зэ-
рыщыIэр дуней псом къызэ-
рыщащIэнумкIэ уиIэну гуш-
хуэныгъэрщ, - щыжеIэ 
тхы лъым и пэщIэдзэм 
 КъБР-м и Парламентым и 
УнафэщIым и къуэдзэ, олимп 
чемпион Къардэн Мурат. - Ар 
куэд хьэмэрэ мащIэ? Авто-

рыр набдзэгубдзаплъэу иро-
п лъэ бэнакIуэ цIэрыIуэм и 
 гъащIэ гъуэгуанэм икIи къы-
щыхегъэщ абы гъащIэм къы-
щытридзэ удынхэм емы-
лъытауэ ищхьэкIэ зэрыдэ-
кIуейр. Пэж дыдэу, уджалэм 
укъэтэджыжурэ нэхъ лъэщ 
уохъу. Лъэпощхьэпо нэхъыбэ 
ирихьэлIэхукIэ и хьэл-щэныр 
нэхъ быдэ мэхъу мызахуэ-
ныгъэхэр нэхъ гуащIэу зыхе-
щIэ». 

ЗэрымыщIэкIэ бэнэн щIэ-
зыдза Жаным Аслъэн и ныб-
жьыр илъэс 18-м ирихьэлIэу 
республикэм ныбжьыщIэхэм 
я деж щыцIэрыIуэ спортсмен 
щыхъуащ. Дзэм къулыкъу 
ищIэну ираджа нэужь ар пэ-
щIэхуащ Дон Iус Ростов и 
СКА-м и бэнакIуэ, тренер 
цIэрыIуэ капитан Яковенкэ 
Николай. ИлъэситI-щым 
 къриубыдэу ар командэм 
щынэхъыфIхэм ящыщ 
 хъуащ. ИужькIэ, Яковенкэ и 
гъусэу Мэзкуу Iэпхъуа нэужь, 
ЦСКА-м пашэныгъэр щиубы-
дащ. 

IэщIэкIэ ЗэщIэузэда Къа-
рухэм я чемпионатымрэ 
РСФСР-м и лъэпкъхэм я 
Спартакиадэмрэ ехъулIэны-
гъэ щызыIэригъэхьа нэужь 
1975 гъэм Жаным Аслъэн 
Совет Союзым и командэ 
къыхэхам ирагъэблэгъащ. А 
зэманым къыщыщIэдзауэ 
зэныкъуэкъуныгъэ гуащIэм 
къыдэкIуэу ар пэщIэтщ ко-
мандэ къыхэхам и унафэщI-
хэм я мызахуэныгъэм икIи 

дэтхэнэ зы спортсменми и 
плъапIэ нэхъ лъагэ дыдэм 
хуэкIуащ. А гъуэгуанэм щри-
кIуэкIуэм абы и адэр фIэ-
кIуэдащ, а илъэс дыдэм ар-
мэ IуэхухэмкIэ и тренерри 
ихъуэжын хуей хъуащ, Гъа-
щIэм и напIэзыпIэ IэфIы-
гъуэхэм дихьэхыурэ и ныб-
жьэгъу куэди кIэрыхуащ, ауэ 
езыр къикIуэт имыIэу и плъа-
пIэм хуэкIуащ, СССР-м и 
чемпионатхэм щытекIуэу, 
Европэм и чемпион хъууэрэ. 
1984 гъэм екIуэкIа Олимп 
джэгухэм СССР-р хэмытыну 
КПСС-м и ЦК-м унафэ къи-
щта нэужь Аслъэн и зыгъэ-
сэныгъэхэр къызэтри гъэу-
выIащ - адэкIэ лейтенант нэ-
хъыжь Жанымыр тренер 
лэжьыгъэм пэрыуващ. 
ФIэфI лэжьыгъэм псэемыб-
лэжу пэрытыным и щапхъэу 
абы иIащ Яковенкэ Николай. 

Жаным Аслъэн и гъа щIэ 
гугъумрэ текIуэныгъэкIэ 
гъэн щIамрэ теухуа докумен-
тальнэ повестым щIэджы-
кIакIуэхэр, псом хуэмыдэу 
щIалэгъуалэр, хуегъасэ те-
кIуэныгъэм хуэпабгъэу зэры-
щытыным, Iуэхум хэкIыпIэ 
пэжхэр къыхуэгъуэтыным. 
КъагурегъаIуэ, спортсмен 
щIэзыдзагъащIэхэр зыIууэ-
фыну лъэпощхьэпохэр, хьэл-
щэныр егъасэ, цIыхуу укъы-
зэрынэжым и чэнджэщ хэр 
къыщехь, гъащIэм хуе гъа-
сэ. 

МЭЗКУУ  Къан.


